
Приём

Ахыры 2-чи бетдеди.

КЕНГЕШ

2 бет 3 бет 3 бет

Шимал Кавказ 
кюн сайын

Малкъар миллетни 
айырмалы уланы

Ахшы умутла 
юзюлмейдиле

Сюебиз, хурметлейбиз, 
дайым эсибиздеди

4 бет

КъМР-ни Башчысы

БАНК

Къабарты-Малкъарны Башчы-
сы Арсен Каноков Север-Кавказ 
федеральный округну субъект-
лерини оноучулары бла бирге 
Дагъыстанда Гимра тоннельни 
ачылыууна къатышханды. Ол 
къууанчлы ишни белгилерге деп 
келген север-кавказ делегациягъа  
РФ-ни Правительствосуну Пред-
седателини орунбасары, Россей-
ни Президентини СКФО-да толу 
эркинликли келечиси Александр 
Хлопонин башчылыкъ этеди.

Гимра тоннель Россейде бла 
СНГ-да бек узун автомобиль жол-

Алайды да, Майскийден Ольга 
Бондаренкону «Ласточка» сабий 
садны тёгерегин бийлеп тургъан 
амброзия бек къайгъы этдиреди. 
Май муниципальный районну 
жер-жерли администрациясында 
быйыл июнь айда бу заранлы 
хансны къурутуу жаны бла энчи 
комиссия къуралгъанын, хар элде 
бла шахарда аны ёсген жерлерин 
ачыкълау ючюн жууаплы бол-
гъанла тохташдырылгъанларын, 
аны къурутуу жаны бла ишле кюн 
сайын бардырылгъанларын бил-

«Сочи-2014» Культура Олимпиаданы ючюнчю жылы музы-
кагъа жораланнганды. Озгъан жылладача, Россейни тарыхын-
да биринчи Къыш оюнланы къурагъанла жюзле бла культура 
мероприятияла ётдюрлюкдюле. Ол санда кёп фестивальла бла 
концерт программала да. Алагъа россейли эм тыш къыраллы 
классикалы эм эстрада артистле къатышырыкъдыла, мастер-
классла кёргюзтюрюкдюле.

Аны чеклеринде 2014 жылгъа дери къыралда мингле бла 
саналгъан концертле, кёрмючле, «тёгерек столла» бардырыл-
лыкъдыла. Келир жыл а Музейлени жылы боллукъду. Проектни 
жашауда бардырыу хар россейлиге да уллу культура байрамгъа 
къатышыр онг береди.

«Сочи-2014» Культура Олимпиадада болгъан ишлени www. 
culture. sochi 2014. сom порталда кёрюрге боллукъду.

КЪАСЫМЛАНЫ Аминат.

Баш кюн РФ- ни Федерация Жый-
ылыууну Федерация Советинде 
Къабарты - Малкъардан сенатор Бе-
челланы Илияс Нальчикде «Единая 
Россия» партияны приёмныйинде 
адамла бла тюбешгенди.

Биринчиден, Фатима Чеченова 
Нальчикде  Богдан  Хмельницкий 
орамда кёп къатлы юйледе жа-
шагъанланы атларындан тарыгъып 
келгенди. Ол айтханыча, алайда ор-
налгъан «Чебурашка» сабий садны 
администрациясы юйлени арбазын-
да оюн майданчыкълада машинала-
рын салады. «Биз ол майданчыкъны 
кесибиз ишлеген эдик, алай сабий 
садны таматасы уа  аны юсю бла 
машинала жюрюрча этгенди, са-
бийлерибизге бир хата болур деп 

-Бизни республикада жолланы 
хаталары жокъду деген оюмгъа 
ыразымысыз? Алай тюйюл эсе уа, 
халны игилендирир ючюн, не этерге 
керекди?

  -Арт жыллада жол мюлкге ахча ке-
рекли тенгли бир берилмегенди. Сёз 
ючюн, республиканы 2010 жылгъа 
бюджетинде 190183,9 минг сом, 2011 
жылда 45034,2 минг сом бёлюннген 
эди. Ол а азлыкъ этгенди.  «КъМР-
де жол фондну целевой бюджетини 
юсюнден» закон ма ол кемчиликни 
кетерир муратда жарашдырылгъан-
ды. Ол къабыл этилсе, жол мюлкге 
керекли тенгли бир ахча бёлюрге онг 
чыгъарыкъды. Анда жол фондну къу-
рауну, анга ахча тюшюрюуню жолла-
ры да шарт кёргюзтюлюпдюле.

Андан сора да, бюджетни ахчасын 
не къадар тап хайырланыр, барыбыз 
да жюрюген автомобиль жолланы 
бузулууларындан сакълар муратда 
Къабарты-Малкъарны Правитель-
ствосу  «Къабарты-Малкъар Респу-
бликада 2012 жылда жол мюлкню 
къыйматлы ишлеуюн жалчытыуну 
мадарларыны юслеринден» бегим 
чыгъаргъанды. Анда жол мюлкге 
2074353,270 сом бёлюрге белгиле-
неди.

-Жол фондну ахчасы не ишлеге 
къоратыллыкъды?

-Ары федеральный эмда респу-

Саулукъну кюнюн къашхатаучу окъуучула эллерини ариу 
жерлерине экскурсиягъа барып белгилегендиле. Быллай 
акцияны школну устазлары сабийлени саулукъларын иги-
лендирир муратда жылгъа эки кере къурайдыла. Бу жол анга 
беш жюзге жууукъ адам къатышханды. Алагъа табийгъатха 
сакъ болургъа кереклилигини, агъачны хайырлылыгъыны 
юсюнден айтхандыла, спорт эришиуле, оюнла, конкурсла 
бардыргъандыла. 

Сабийлени бирини аналары Узейланы Маржан айтханнга 
кёре, быллай мероприятияла тёлюлени араларында ахшы 
байламлыкъланы тохташдырыргъа болушадыла. Экскурсия-
дан сора школда, жылны бу кезиуюне жораланып, конкурсла 
ётерикдиле. Алада хорлагъанлагъа саугъала берилликдиле, 
эм иги ишле уа школну фойесинде салынырыкъдыла.

Бёзюланы Залина.
Черек районну жер-жерли 

администрациясыны 
пресс-службасы.                                                                                                                         

Сбербанкны Къабарты-Малкъар бёлюмюню пресс-
службасындан  билдиргенлерине кёре, «СбербанкОнЛ@йн» 
деген система бла кюн сайын хайырланнганланы саны респу-
бликада 20 мингнге жетгенди. Саулайда Интернетни болушлугъу 
бла этилген операцияла уа бюгюнлюкге окъуна озгъан жылдан 
эсе кёп болгъандыла. 

Он-лайн операцияла асламысында Сбербанк кесини клиент-
лерине хайырланыргъа  онг берген жумушла кёбейгенлерини 
хыйсабындан ёсгендиле. Сёз ючюн, «Аэрофлотну» билетлерин 
комиссия  бермегенлей, башда сагъынылгъан амал бла алыргъа 
боллукъду. Ол жумушну авиакомпанияны сайтына кирип, интер-
нет-банкинг бла тамамларгъа боллукъду.

Андан сора да, банк клиентлерин дистанция амал бла жалчыты-
угъа аслам эс бурады. Сёз ючюн, «СбербанкОнЛ@йн» деген си-
стема бла адамла кеслерини банкда болгъан счётларына кирирге, 
коммунальный жумушланы, ол санда телефонну, Интернетни эм 
башха тюрлю операцияланы тамамларгъа онглары барды.

Бизни корр.

Битеулю билим бериуню системасыны ишин игилендириу жаны 
бла мадарланы комплексин жашауда бардырыуну чеклеринде 
КъМР-ни Билим бериу эм илму министерствосуну келечилери 
алты жангы ГАЗельни ачхычларын республиканы бир къауум 
школларыны оноучуларына къууанчлы халда бергендиле.

Бу жол школ транспортну Элбрус, Чегем эм Черек районла ал-
гъандыла. Аладан тёртюсю Черек районнга- Огъары Малкъарда 
экинчи номерли школгъа, Герпегежни орта школуна, Жемтала-
ны экинчи номерли школуна эм битеулю билим берген онунчу 
номерли школ-интернатха берилгендиле. Биришер машинагъа 
къоллула уа Тырныаууз шахарны алтынчы номерли эм Лячинкъая 
элни биринчи номерли школлары болгъандыла.

Быйыл октябрь айда дагъыда республиканы школларына 22-
шер олтурур жерлери болгъан «ПАЗ» маркалы школ автобусла 
алыргъа мурат барды, деп билдиргендиле бизге КъМР-ни Билим 
бериу эм илму министерствосуну пресс- службасындан.

                                                                              Бизни корр.

Огъары Чегемде Эл-Тюбюнде, Къулийланы  Къайсынны туугъ-
ан элинде, аны ата юйюнде уллу жангыртыу ишле бардырыла 
турадыла.

Ала Нальчикни экинчи номерли  налог инспекциясыны баш 
къырал  къуллукъчусу Тетууланы Хадисни башламчылыгъында 
этилип тебирегендиле.  Ол, жашла бла къызла бла оноулашып, 
специалистлени да ол юйге элтип,  проект-смета къагъытларын 
жарашдыргъанды. Алагъа  кёре ишни да бардырады. Бюгюн-
люкге Къайсынны эсгертмеси болгъан жер состар ташла бла 
тышланнганды. Юйню тёгерегинде да  къурулуш  ишле барды-
рыла турадыла.

Кёп болмай жыйылып, «100 атлам Къайсыннга» деген проек-
тге къатышханла  комиссия къурагъандыла. Ары  журналистле, 
жазыучула,  алимле, юристле киргендиле. Таматасына белгили 
назмучу Гуртуланы Салих айырылгъанды.

Комиссияны  юч ишчи къауумларына  киргенле  къурулуш ишле 
къалай бардырылгъанларына эм башха жумушлагъа контроль 
этерикдиле.

                                                           ОСМАНЛАНЫ Хыйса.

Къабарты- Малкъарны Башчысы 
Арсен Каноков Север-Кавказ феде-
ральный округда социальный-эко-
номика айныуну вопрослары жаны 
бла правительстволу комиссияны 
жыйылыууна къатышырыкъды. 
Аны Махачкъалада РФ-ни премьер-
министри Дмитрий Медведев бар-
дырлыкъды.    Анда округда саулукъ 
сакълауну эмда билим бериуню 
системасын айнытыуну онгларына 
къараргъа белгиленеди.

Жыйылыугъа Правительствону 
Председателини орунбасары, РФ-

бликалы бюджетледен тюшген ахча 
Кисловодск-Долина Нарзанов-Жы-
лы-Суу-Элбрус автомобиль жолну 
ишлеуге эмда аны жангыртыугъа 
къоратыллыкъды. Андан сора да, 
регион жоллагъа, кёпюрлеге, къа-
бырлагъа элтген жоллагъа тынгылы 
эмда ууакъ ремонт этиледи, троту-
арла тап халгъа келтириледиле, ток 
чыпынла салынадыла. Жер-жерли 
бюджетлеге да жолла бла байламлы 
ишлерине субсидияла бериледиле.

-Властьланы жанларындан ма-
дарла этиледиле, алай жарты-
лыкъла кёплей къаладыла. Жолла 
ишлеген,алагъа къарагъан органи-
зацияла техника, специалистле бла 
да тынгылы жалчытылыннгандыла 
дерча тюйюлдю.

-Хау, регион магъаналы автомо-
биль жолланы 49 проценти шёндю-
гю излемлеге келишмейдиле. Ала 
озгъан ёмюрню 60-чы-70-чи жылла-
рында ишленнген эдиле, машинала-
ны шёндюча къыстау жюрюулерине 
чыдаялмайдыла.

Кёпюрлени, алача гитче со-
оруженияланы араларында да 
алышындырыргъа, жангыртыргъа 
керек болгъанлары кёпдюле. Къы-
рал комитетни оноуунда болгъан 
197 кёпюрден 68-син не жангыдан 
ишлерге, неда тынгылы ремонт 
этерге керек болуп турады.

Ючюнчю эмда тёртюнчю ка-
тегориялы жоллагъа тынгылы 
ремонт этиуню болжаллары да 
сакъланмагъанларын белгилемей 
жарамаз. Алагъа тохташдырыл-
гъан мардагъа кёре, хар 6 жылдан 
ремонт этерге керекди, алай ол 
болжал эки кереге созулуп кетеди.

-Ол кемчиликлени кетериуню 
амалларын комитет неде кёреди?

-Бек алгъа 2014 жылгъа респу-
бликалы бюджетде регион авто-
мобиль жоллагъа тынгылы эмда 
ууакъ ремонтла этиуге, аланы тап 
халда тутуугъа бёлюннген ахчагъа 
къошаргъа, федеральный за-
конда федеральный  жоллагъа 
белгиленнген ёлчемге жетдирирге 
керекди. Энчи республикалы про-
грамманы да жарашдырмай жа-
рарыкъ тюйюлдю. Анда жолланы 
ишлеуню, аланы жангыртыуну, 
жанларында къурулушла бардыры-
уну шарт мадарларын белгилерге 
тийишлиди.

Жолла бла байламлы жумуш-
ланы тамамлаучу организацияла 
техника бла осал жалчытылгъанла-
ры да ишге чырмау этгени хакъды. 
Шёндю республикада къырал эмда 
муниципальный жол-хайырланыучу 
предприятияла жокъдула. Зольск 
эмда Лескен районлада болгъан 
организацияла уа азлыкъ этедиле. 
Бюгюнлюкде КъМР-ни Прави-
тельствосу тынгылы жол-къурулуш 
техника сатып алыугъа 35 миллион 
сом бёлгенди. Ол жол организа-
циялагъа арендагъа конкурс бла 
берилликди.

Жазылыу-2013Жазылыу-2013

Хурметли жамауат!

2013 жылны биринчи жарымына жазылыу кампа-
ния андан ары бардырылады. Сиз «Заман» газетге 
связьны къайсы почта бёлюмюнде да жазылыргъа 
боллукъсуз.
Алты айгъа жазылыуну багъасы тюрленмегенди, 
алгъыннгылай къалгъанды - 356 сом 10 капек. Бу 
магъаналы жумушну  узакъгъа созмагъыз.

Бизни индексибиз - 51532  

Тюбешиу

Анда тамата тёлюню атындан 
КъМР-ни ветеранларыны совети-
ни председатели М.Х. Шихабахов 
сёлешгенди. Ол республиканы ич 
ишлерини министри полицияны 
генерал-майору С.В.Васильевге 
адамланы террорчулукъ къоркъуу-
дан сакълау жаны бла бардыргъан 
къыйын ишигизге биз да къолубуз-
дан келгенибизча себеплик этерге 
хазырбыз, дегенди. Андан ары 
сёзюнде ветеранланы башчысы 

Намысха, сыйгъа 
да тийишлиле

Къабарты-Малкъарны ветеранлары  право низамны сакълау-
чу органла республиканы халкъыны къоркъуусузлугъун жал-
чытыу жаны бла тамамлагъан ишлени къабыл кёргендиле. Аны  
юсюнден сёз Нальчикде ич ишлени эм ич аскерлени ветеранла-
рыны советини Уллайгъан адамланы халкъла аралы кюнюне 
аталгъан тюбешиулеринде баргъанды.

былай дегенди: «Бюгюнлюкде 
сизге ариу жерибизде мамырлыкъ 
болурун жалчытыуну къыйын 
борчу салыннганды. Биз кёрюп 
турабыз сизни ол жаны бла жети-
шимлеригизни. Мындан арысында 
республиканы къадары, адамланы  
къоркъуусузлукълары сизни киши-
лигигизге, ётгюрлюгюгюзге кёре 
боллугъун биз ангылайбыз».

Ахыры 2-чи бетдеди.

Арсен Каноков Дагъыстанда 
тоннельни ачылыууна 
къатышханды

ду. Аны узунлугъу 4285 метрди. Ол 
Буйнакск шахарны бла Унцукуль 
районну Гимра элин бирге байлай-
ды, тау Дагъыстанны 9 районундан 
республиканы ара кесегине дери 
не тюрлю хауа болумлада да ма-
шиналаны тохтамай жюрюрлерин 
жалчытады. Дагъыда ол районла-
да жашагъанланы Махачкъалагъа 
дери жоллары бир ненча сагъатха 
къысха боллукъду.                                 

КъМР-ни Башчысыны бла
 Правительствосуну

 пресс-службасы.

Жолла жангыртыладыла, 
спорт мекямла ишленедиле

диргендиле. Башында айтылгъан 
сабий садны къатында амбрози-
ягъа къажау мадарла этилгенлери 
да чертилгенди.

Нальчикде 115-чи атлы дивизия 
орамда жашагъанла уа ведом-
стводан тышында охрананы управ-
лениясындан тарыкъгъандыла. 
«Биз КъМР-ни МВД-сыны ведом-
стводан тышында охранасыны 
къатында жашайбыз. 

Озгъан айда Къабарты-Малкъарны Интернет-приёмныйине 
(www.glava.kbr.ru) 293 письмо тюшгенди. Аладан 83-сю жашау 
журтла бла байламлыдыла. Отуз алты адам ЖКХ-да кемчи-
ликлеге тарыгъадыла. Онжетеулен а иш тапмай къыйналгъан-
ларын билдиредиле. Саулукъ сакълауда бла билим бериуде 
ишни халы 17 адамны тынгысыз этдиреди. Он письмода  критика 
барды, жыйырмасында уа кемчиликлени кетериуню амалла-
ры кёргюзтюледиле. Башха соруула бергенле да 62 боладыла. 
Арсен Каноковха ыразылыкъларын билдиргенле, ыспас этгенле 
да бардыла-битеу да 17 адам.

Интернет бла хайырланнганланы 
саны ёсгенди

ИГИ ХАПАР

Республиканы школларына -
алты жангы ГАЗель

ЮБИЛЕЙГЕ ХАЗЫРЛАНА

Комиссия  къуралгъанды

«СОЧИ - 2014»

Быйыл Музыканы жылыды

БЕЛГИЛЕУ

Ашхы байламлыкъла
тохташдырыладыла

Саулукъ сакълауда бла билим 
бериуде халны сюзерикдиле

ни Президентини толу эркинлик-
ли келечиси Александр Хлопонин, 
Правительствону Председателини 
орунбасары Ольга Голодец, билим 
бериуню эм илмуну министри Дми-
трий Ливанов, культураны министри 
Владимир Мединский, саулукъ сакъ-
лауну эмда социальный айнытыуну 
министри Вероника Скворцова, 
транспортну министри Максим Со-
колов, урунууну эмда социальный ай-
нытыуну министри Максим Топилин, 
СКФО-ну регионларыны башчылары 
эмда «Сбербанк» ОАО-ну правле-

нини председатели Герман Греф 
къатышырыкъдыла.

Арсен Каноков  Север-Кавказ 
федеральный округда социальный-
экономика айныуну вопрослары 
жаны бла правительстволу комис-
сияны  РФ-ни Правительствосу 
быйыл июнь айда къабыл кёрген 
жангы къауумуна киргенин эсигиз-
ге салабыз. 

  КъМР-ни Башчысыны 
бла Правительствосуну 

пресс-службасы. 

Къолундан келгенни аямазгъа айтханды
къоркъабыз.  Садикни директорундан 
кёп кере тилегенбиз кетер деп, алай 
ол бизге тынгылагъан да этмейди», 
- дегенди.

Дагъыда юйню подвалында энчи 
предприниматель батарейлеге ре-
монт этген цех ачханды. Аны хата-
сындан  юй мугут этеди, арбаз кир 
болгъанды. Бечелланы Илияс  ти-
ширыуну билдириуюн эсге алыргъа 
айтханды эмда кёп къатлы юйледе 
жашагъанладан коллектив тарыгъыу 
келтирирлерин тилегенди.

Ызы бла Нарткъала шахардан 
Лидия Пакова эмда Касби Кокоев 
юй бийчеси бла келгендиле. Быйыл 
февраль айда шахарда терроризм-
ге къажау операция бардырылгъан 
кезиуде аланы юйлери бузулгъанды-

ла. Лидия Пакова айтханыча, анга 
жашау журтха сертификат   берген-
диле, ол июль айда толтурулургъа 
керек эди, алай алыкъа жукъ да 
этилмегенди. «Сууукъла башланыр-
гъа кёп къалмагъанды, мен къайда 
жашарыкъма?» - дегенди. 

Касби Кокоев айтханыча уа, аны 
юйюрюнде 9 адам барды. Бусагъ-
атда ала, бир айгъа 10 минг сом 
тёлеп, фатар тутадыла. «Мени 9 
отоулу юйюм бар эди. Махтанып 
айтмайма, алай жарлы бир за-
манда да болмагъанма, тилерге да 
юйренмегенме. Ёмюрден ахыргъа 
ишлеген юйню бир кюннге мурдору 
бла чачхандыла», - дегенди.

Ахыры 2-чи бетдеди.

ПАРЛАМЕНТ

Фондну ырысхысы магъаналы 
жумушлагъа къоратыллыкъды

Ахыры 2-чи бетдеди.

Къыралны айныуу автомобиль жолланы игилендириу, аланы тап 
халда тутуу,тийишлисича хайырланыу бла байламлы болгъанына 
угъай дерик чыгъарыкъ болмаз. Жолланы таплыкълары экономи-
када, социальный сферада бла культурада кёп магъаналы борчла-
ны тамамларгъа онг бередиле. Бюгюнлюкде Къабарты-Малкъарны 
жоллары не халдадыла? Ма аны юсюнден барады ушакъ КъМР-ни 
Парламентини Промышленность,жол мюлк,транспорт эм связь 
жаны бла комитетини председатели Сафарби Маремуков бла.



КЪАЙГЪЫРЫУ

2012 жыл, 3-чю октябрь2
Интернет-версия: zaman.smikbr.ru

Ахыры. Аллы 1-чи бетдеди.

Ахыры. Аллы 1-чи бетдеди.

«Къабарты-Малкъар Республиканы Парламен-
тини депутатыны статусуну юсюнден» Къабарты-
Малкъар Республиканы Законуну 4-чю статьясыны 
биринчи кесегини «а» пунктуна тийишлиликде 
Къабарты-Малкъар Республиканы Парламенти 
бегим этеди:

  1.«Единая Россия» политика партияны Къа-
барты-Малкъарда бёлюмюню атындан бир респу-
бликалы айырыу округда айырылгъан Бабаланы 

Бабаланы Хамидни жашы Хусейни Къабарты-Малкъар 
Республиканы Парламентини депутат полномочияларын 

болжалдан алгъа тохтатыуну юсюнден
Къабарты-Малкъар Республиканы Парламентини

Б Е Г И М И

Къабарты-Малкъар Республиканы
Парламентини Председатели                                                                                          ЧЕЧЕНЛАНЫ А.
Нальчик шахар, 2012 жылда 27-чи сентябрьде,    №1213-П-П

Хамидни жашы Хусейни Къабарты-Малкъар Респу-
бликаны Парламентини депутат полномочияларын 
болжалдан алгъа, 2012 жылда 27-чи сентябрьден,  
тохтатыргъа.

2.Бабаланы Хамидни жашы Хусейни Къабарты-
Малкъар Республиканы Парламентини Спорт эм ту-
ризм жаны бла комитетини къауумундан кетерирге.

3.Бу Бегим къабыл этилген кюнден башлап кю-
чюне киреди. 

Къабарты-Малкъар Республиканы Конституция Сюдюню 
Председателини орунбасары Хакулов Мурат Хасанбиевичге 

экинчи квалификация классны  бериуню юсюнден
Къабарты-Малкъар Республиканы Парламентини

Б Е Г И М И
Къабарты-Малкъар Республиканы Конституция 

Сюдюню судьяларына квалификация классла бери-
уню жорукъларыны юслеринден Къабарты-Малкъар 
Республиканы Парламентини Республика Советини 
1997 жылда 13-чю ноябрьде чыгъарылгъан 347-П-СР 
номерли Бегими бла къабыл кёрюлген Болумуна 
тийишлиликде Къабарты-Малкъар Республиканы 

Парламенти бегим этеди:
1.Къабарты-Малкъар Республиканы Конституция 

Сюдюню Председателини орунбасары Хакулов Му-
рат Хасанбиевичге экинчи квалификация классны  
берирге.

2.Бу Бегимни Къабарты-Малкъар Республиканы 
Конституция Сюдюне жиберирге.

Къабарты-Малкъар Республиканы
Парламентини Председатели                                                                                       ЧЕЧЕНЛАНЫ А.
Нальчик шахар, 2012 жылда 27-чи сентябрьде,       №1214-П-П

«Къабарты-Малкъар Республикада экология  билим бериуню, экология 
культура жаны бла жарыкъландырыуну эмда аны къурауну юсюнден» 

Къабарты-Малкъар Республиканы  законуну проектини юсюнден
Къабарты-Малкъар Республиканы Парламентини

Б Е Г И М И
1.«Къабарты-Малкъар Республикада эколо-

гия  билим бериуню, экология культура жаны 
бла жарыкъландырыуну эмда аны къурауну 
юсюнден» Къабарты-Малкъар Республиканы  
сюзюуге Къабарты-Малкъар Республиканы 
Парламентини депутаты Чеченланы А.А.берген 
законуну проектин биринчи окъулууунда «Къа-
барты-Малкъар Республикада экология билим 
бериуню эмда ол жаны бла жарыкъландырыуну 

юсюнден» деген жангы ат бла къабыл кёрюрге.
2.Къабарты-Малкъар Республиканы Парламен-

тини Билим бериу эм илму жаны бла комитети бу 
законопроектни анга этилген оюмланы, эсгерти-
улени эмда тюзетиулени эсге алыу бла жангы-
дан жарашдырыргъа эмда экинчи окъулууунда 
Къабарты-Малкъар Республиканы Парламентини 
къараууна берирге борчлу этиледи.

Къабарты-Малкъар Республиканы
Парламентини Председатели                                                                                                   ЧЕЧЕНЛАНЫ А.
Нальчик шахар, 2012 жылда 27-чи сентябрьде, №1231-П-П

КъМР-ни Урунуу эм социальный 
айнытыу министерствосу респу-
бликада жашагъанла бла къыйын 
жашау болумгъа тюшген абадан 
адамланы ачыкълар муратда энчи 
телефон ыз къурагъанды. Акцияны 
аллында уа асламлы информация 
органланы, ол санда район газетле-
ни болушлукълары бла аны юсюн-
ден халкъгъа билдиргендиле.

Адамла кёп каналлы телефон (8 

Уста специалистлени юсле-
ринден айтханда, бусагъатда 
жол мюлкню объектлеринде 200 
чакълы бир адам ишлейди. Ол а 
азды. Бу сферада болгъан кем-
чиликлени кетерир ючюн, урунуу 
болумланы игилендирмей, иш 
хакъны кётюрмей жарарыкъ тюй-
юлдю. Андан сора да, къыралны 
окъуу юйлерине республикадан 
жол бла байламлы усталыкъ-
лагъа юйренирге жибериуню тё-
ресин къайтарыргъа тийишлиди. 
Ол заманда сынаулу специалист-
ле кетерик тюйюлдюле, жангы 
технологияла бла, шёндюгю 
техникада ишлей билген жаш 
адамла да келликдиле.

-Къабарты-Малкъарны жол-
ларында бола туруучу авария-
лагъа анализ этилгенде, жолла-
да бузукълукъла, урула,батыула 
аны сылтауларындан бири 
болгъанлары ачыкъланнганды. 

-Былтыр Къабарты-Малкъарны 
жеринде 855 жол-транспорт ава-

Фондну ырысхысы магъаналы 
жумушлагъа къоратыллыкъды

Ол билдиргенича, операцияны 
Ростовдан кюч структураланы ке-
лечилери бардыргъандыла. «Ала 
мени юйюмден аманлыкъчылагъа 
от ачхандыла. Атышыу эки сагъат-
дан кёп барлыкъ тюйюлдю деп, 
бизни тышына чыгъаргъандыла. 
Кеслери уа анда кюн бла жарым 
тургъандыла. Артха къайтханыбыз-
да, ахчабызны, алтынларыбызны 
да тапмагъанбыз. 600 минг сом 
багъасы затларыбыз тас бол-
гъандыла. Аны юсюнден  право 
низамны сакълаучу органлагъа да 
билдиргенбиз, алай жууап жокъ-
ду», - дегенди. Ол шахарны мэрине 
баргъанын да айтханды, алай ол 
сени юйюнгю мен бузмагъанма, 
бизде бош фатарла жокъдула деп 
ашыргъанды.  

Бечелланы Илияс терактланы 
хаталарындан мюлклерин тас эт-
генлеге къырал болушлукъ этерге 
кереклисин белгилегенди. «Сизни 

Къолундан келгенни 
аямазгъа айтханды

Къобан пиринчни тирлиги 
бла алчылыкъны бийлегенди 

Къобан быйыл да пиринчни бай тирлигин ёсдюргенди эм бу 
бёлюмде  битеу Россейде окъуна алчылыкъны бийлегенди. Аны 
юсюнден Краснодар крайны губернатору Александр Ткачёв пи-
ринч ёсдюрюучю мюлклени оноучулары, Къобанда пиринч ёс-
дюрюуню айнытыу бла кюрешген илму эм профильли органланы 
келечилери бла тюбешгенде айтханды.

ИТАР-ТАСС-ны корреспондентине г убернаторну пресс-
службасында билдиргенлерине  кёре, сууукъ къыш эм къургъакъ  
жаз башы  эмда  исси  жай болгъан эселе да, Къобанны пиринч 
ёсдюрюучю мюлклери, тирликни азайтмай, пиринчни тирлиги 
бла кеслерини дуния рекордларын игилендирирге хазырлана 
турадыла. Шартлагъа кёре шёндю «акъ алтынны» тирликлилиги 
орта эсеп бла хар гектаргъа тергегенде, 65 центнерди – ол озгъан 
жылда бу кезиуде жыйылгъанындан эсе  кёпдю деп, энчи халда 
чертип айтханды Ткачёв.

Губернаторну эм Къобанны агропромышленность комплек-
сини  министри Эдуард Кутыгинни айтханларына кёре, пиринч 
ёсдюрюучюле ишни илму мурдорда  бардыргъанлары эм сюйюп 
уруннганлары бла жетишгендиле ол чекге. Сёз ючюн, Къобанны 
пиринч ёсдюрюучю бек уллу эм жетишимли ишлеген «Кубрис» 
деген мюлкю 1440 гектарны хар биринден, бек аздан айтханда, 
90-шар центнер мирзеу жыяр муратлыды. 

Стадионну къурулушун 
бошарыкъдыла

Сочиде Ара стадионну ишлеу 2013 жылда бошаллыкъды. Дуни-
яны чемпионаты анда бардырыллыкъды. 2018 жылда Олимпиада 
оюнладан сора стадион бийик даражалы спорт комплексге тюр-
лендирилликди, футбол оюнланы бардырыргъа уа 45 минг адам 
сыйыныр чакълы трибунала эм керти къыртишли майданла къу-
раллыкъдыла, деп билдиргендиле «Олимпстрой» деген къырал 
корпорацияда ИТАР-ТАСС-ны корреспондентине.

Халкъла аралы даражада спорт эришиулени бардырыргъа эр-
кинликлени Россейни II шахары эм 12 спорт майданы алгъандыла. 
Аладан бири Сочини стадионуду, Къыш оюнланы башлаугъа эм 
жабыугъа жораланнган церемонияла да мында бардырыллыкъ-
дыла. Сочини сайлардан алгъа футбол ассоциацияланы Халкъла 
аралы комиссиясы кёп кере къарагъанды къурулуш ишле къалай 
баргъанларына. ФИФА-ны экспертлери кёрюп тургъандыла Ара 
стадион къалай ишленнгенин. Алгъа журт табакъ формалы 
болгъанды, атлауучлу секторлары бла. Стадионну уллу темир 
конструкциялары орнашдырылгъандан сора аны бийиклиги 
проектде айтылгъан чекге – 70 метрге жетгенди»,-дегендиле 
«Олимпстройда».                     

 «Град Свияжск» сынау Каспий 
флотилияда бардырыллыкъды

2013 жылны ал айларында Каспий  флотилиягъа къырал сы-
наудан ётерге деп ракетала бла сауутланнган жангы гитче «Град 
Свияжск» деген серияны биринчи кемеси  келликди. Аны юсюн-
ден ИТАР-ТАСС-ны корреспондентине Юг аскер округну пресс-
службасыны таматасы Игорь Горбуль билдиргенди.

- Сёз ючюн, кеме флотилияда хазырланыу ишлени бардырады, 
аны флотилиягъа къошаргъа оноу этерик комиссияны къурайды-
ла, къырал сынаудан ётдюрюуню графигин  жарашдырадыла, ке-
мени ишлеген заводну аны хайырланыргъа берлик командасыны 
оноуу бла сдаточный команда къуралады, ол а жап-жангы сауут 
бла эм  кемени системасы бла шагъырейленеди,-дегенди Горбуль.

«Град Свияжскни» 2010 жылда августда «А.М.Горький атлы Зе-
ленодольск проект-конструктор бюрону» кемечилери къурагъан 
эдиле. Ол проект бла ишленнген кемеле «река-море» класслыды-
ла, кёп тюрлю болумлада хайырланыладыла. Ала артиллериягъа, 
ракеталагъа, зениткалагъа, радиотехникалагъа, диверсиялагъа 
къажау хайырланыладыла, ол санда жап-жангы универсальный 
ракета комплекследиле эм къыралны экономикалы зоналарын 
къорууларча эм сакъларча сауутладыла.                 

 Наркотиклени хайырланмагъанларын 
тохташдырадыла

Ростов областьа школчула наркотиклени хайырланнганларын 
тохташдырыр муратда кеси ыразылыкълары бла тестле бардыра-
дыла. Донну правительствосуну пресс-службасында айтханлары-
на кёре,  анга 15 жыллары толгъан окъуучула къатышырыкъдыла. 
Сынаудан 34 минг адам ётерге керекдиле.

Быллай акция губернатор Василий Голубевни башламчылыгъы 
бла экинчи жыл бардырылады. «Сынауланы бардырыу кимлени 
эселе да сейирлерине эм эркинликлерине заран тюшюреди де-
генле да болгъандыла. Алай эсе да, жылны ичинде адамла бла 
болгъан тюбешиуледе ата-анала жанындан  бир кере да  тырман 
этилмегенди, бир тарыгъыу письмо келмегенди. Алай эсе, биз 
этген оноу бек тюздю»,-дегенди ИТАР-ТАСС-ны корреспондентине 
регионну башчысы.

Уллу элге – жараулу асфальт
Чеченни тауда орналгъан Ножай-Юрт районуну бек уллу элине 

– Зандакъгъа-асфальт жол ишленнгенди. Элге баргъан жолну 
тёрткилометрлик  кесегине Минавтодорну ишчилери ыйыкъны 
ичинде асфальт салып бошагъандыла.

-Тюнене бошагъанбыз Зандакъгъа асфальт жолну ишлеп. Энди-
ге дери мында зыгъырлы жол бар эди, кеси уа бек тозурап эди. 
Аны хатасындан адамла  бек къыйналып тургъандыла, энди элге 
тёрткилометрлик асфальт жол барады.

-Аны Минавтодорну  ишчилери  бир  ыйыкъны ичинде 
салгъандыла,-дегендиле Чеченни Автомобиль жолларыны ми-
нистерствосуну келечиси. Зандакъ элде жашагъанла жол бол-
магъаныны хатасындан бек къыйналып тургъанбыз, дегендиле.

Таза айырыула ючюн кюреширикдиле
Къарачай-Черкесде республиканы территориясында регистра-

ция этилген 8 политика партияны эм жамауат организацияланы 
келечилери таза айырыула бардырыргъа деген келишимге къол 
салгъандыла. «Биз эришиуню къояйыкъ демейбиз, алай эсе да, 
айырыуланы жюрютюлюне тургъан законну чеклеринде, ниет 
мардалагъа тийишлиликде бардырыргъа керекбиз. Жаланда кю-
чюбюзню бирикдирип ишлесек, ийнандыраллыкъбыз адамланы 
айырыула керек болгъанларына. Битеу партияланы эм айыры-
улагъа къатышырыкъланы баш борчлары- Къарачай- Черкесни 
айнытыуда алгъа барыуну, халкъны жашауун игилендириуню 
жалчытыуду. Властьха власть къоллу болур ючюн угъай, респу-
бликаны гражданларыны сейирлерин къоруулар ючюн барыргъа 
керекди, алайсыз айырыучуланы жанындан ийнаныулукъ боллукъ 
тюйюлдю, алай эсе, аллай власть да керек тюйюлдю»,-деп ай-
тылады документде. 

14-чю октябрьде айырыуланы  кюнюнде КъЧР-ни халкъы кес-
лери сюйгенлени сайларыкъдыла. Республикада эллени башчы-
ларын эм депутатланы айырлыкъдыла.

Пилот эсирип эди
30-чу сентябрьде Анапаны къатында тенгизге тюшген женгил 

самолётну пилоту эсирип болгъанды. Ол самолётну да тийишли 
эркинлиги болмай учургъанды, деп айтхандыла Югдагъы транс-
порт прокуратураны пресс-службасында.

Самолёт Краснодар крайны Анапа районуну Благовещенск эли-
ни тийресинде 17-чи сентябрьде москва заман бла 17 сагъатдан 
10 минут озуп ууалгъан эди. Самолёт «Аэросодружество» деген 
компанияныкъы эди.

Толу болмагъан шартлагъа кёре, самолёт суугъа къона башлагъ-
анында, жерге тийип ууалгъанды. Ауур жаралы болгъан пилотну 
район больницагъа тапдыргъандыла.

Новороссийскени транспорт прокуратурасы тинтиу ишлени  
бардырады.

рия  болгъанды, алада 236 адам 
ёлгенди эмда 1079-су ачыгъанды. 
Быллай болум бизни барыбызны 
да тынгысыз этдиреди. Авария-
ланы бешден бири автомобиль 
жолланы осаллыкъларыны хата-
сындан болады. Муниципальный 
къуралыулада жолланы 50-90 
процентине асфальт салынмагъ-
анды. Бу къыйын проблемадан 
жаланда къырал органла, жа-
мауат организацияла, асламлы 
информация органла эмда биз-
несни келечилери бирге мадарла 
этип къутулургъа боллукъду. 
Андан сора да, аварияла болгъан 
жерлени иги тинтип, инженер 
амалла къалай хайырланыл-
гъанларына къарап, жоллада 
жюрюуню шёндюгю излемлеге 
келишген амаллары шарт тох-
ташдырылгъан проектни жараш-
дырыргъа керек болуп турады.

-Жол мюлкге инвестиция не 
къадар кёп келирча мадарла уа 
этилемидиле?

-Жангы объектле ишлер эмда 

эскилерин жангырта барыр 
ючюн, къошакъ ахча мажа-
рыргъа керекди. Аны ючюн 
а къыралны бла энчи иелени 
араларында бирге ишлеуню 
онглары хайырланылсала иги 
болур. Андан сора да, феде-
ральный бюджетни ахчасындан 
регион магъаналы автомобиль 
жолланы, кёпюрлени, транс-
порт инфраструктураны башха 
объектлерини къурулушларына, 
алагъа ремонт этиуге бёлю-
уню да тюзге санайма. Сёз 
ючюн, Элбрус-Бызынгы курорт 
къураргъа белгиленнгени бла 
байламлы Россей Федераци-
яны толтуруучу органларын-
дан «Бабугент-Бызынгы» эмда 
«Экинчи Чегем-Булунгу» регион 
жоллагъа тынгылы ремонт этиу 
жаны бла ишлени федеральный 
целевой программагъа   къо-
шарларын тилерге деп турабыз.

-Муниципальный жол фонд 
къураргъа деген башламчы-
лыгъ а жашауда бардырылыр-

мы? Муниципалитетлеге андан 
не хайыр?

-Биз федеральный эмда ре-
гион жолланы тап халгъа кел-
тирсек, жюкле ташыучулагъа 
бла бизнесменлеге уллу жен-
гиллик этерикбиз.Алай халкъны 
иги кесеги элледе жашайдыла 
эмда муниципальный жоллада 
жюрюйдюле, аланы болумлары 
уа доюн тюйюлдю. 2012 жыл-
ны 1-чи январына адамланы 
асламысы хайырланнган авто-
мобиль жолланы узунлукълары 
Къабарты-Малкъарда 8579,8 ки-
лометрни тутхандыла, ол санда 
федеральныйле -380,6, регион 
магъаналыла-2907,3, муници-
пальныйле 5291,9 километрни.

РФ-ни Бюджет кодексине 
тийишлиликде муниципальный 
жол фондну къурауну, аны 
ишин бардырыуну юсюнден 
оноуну муниципальный къура-
лыуну представительный органы 
чыгъарыргъа боллукъду. Алай 
алагъа алай этмей амалыгъыз 

жокъду деп борч салынмайды.
Бусагъатда КъМР-ни Пра-

вительствосуну бегими бла 
республикалы жол фондну 
бюджет ахчасыны 5 проценти 
жер-жерли бюджетлеге халкъ 
аслам хайырланнган автомо-
биль жолланы ремонтларына, 
аллай бир да кёп фатарлы юй-
лени арбазларын,тийрелерин, 
аланы къатларында жолланы 
тап халгъа келтирирге  деп бё-
люнеди. Алай ол азлыкъ этеди. 
Аны себепли муниципальный 
жол фондну къурауну онгла-
рын табаргъа керекди.КъМР-ни 
Парламентини Председатели 
Чеченланы Ануарны буйругъу 
бла биз муниципальный къу-
ралыуну представительный 
органыны муниципальный жол 
фондну къурауну юсюнден оно-
ууну проектин хазыр этгенбизни 
белгилерге сюеме.         

Ушакъны Бэлла 
УРУСМАМБЕТОВА 

бардыргъанды.

ишигиз РФ-ни Правительствосу-
ну кезиулю жыйылыуунда тин-
тилликди, мен аны юсюнден до-
кументлени кёргенме», - дегенди. 
Ол кесини болушлукъчуларына 
МЧС-ден бу вопрос не халда 
болгъанын билирге буюргъанды.

 Бечел улу жамауатны къоркъу-
усузлугъун жалчытыу бек магъ-
аналы болгъанын да айтханды. 
«Мында атдырыула тохтамасала, 
инвестицияла келлик тюйюлдю-
ле», - деп къошханды.

Ызы бла Нальчикде сабий 
автошколаны таматасы бу окъуу 
юйню 25-жыллыкъ юбилейин 
белгилерге болушлукъ тилеп 
келгенди. Илияс  Борисович 
бюгюнлюкде жолда жюрюуню 
къоркъуусузлугъун жалчыты-
угъа битеу къыралда да уллу 
магъана берилгенин чертген-
ди. Анга аталып, бу кюнледе 
Санкт-Петербургда битеуроссей 
семинар да бардырылады. Ол, 
сабий автошколаны коллективи 

магъаналы иш тамамлагъанын 
белгилеп, алагъа болушургъа 
айтханды. 

Приём бошалгъандан сора 
Бечелланы Илияс журналистлени 
сорууларына жууапла берген-
ди. Ол айтханыча, анга тилекле 
кёпдюле, аланы асламы жашау 
журтла бла жалчытыу, кеслерине 
юйле ишлерча жаш юйюрлеге 
жер юлюшле бериу, ишсизлик 
бла байламлыдыла. «Бюгюн кел-
генлени алып къарасакъ, бир-бир 
вопросланы жер-жерли власть 
органла кеслери да толтураллыкъ 
эдиле», - дегенди.

 Нарткъалада спецоперацияда 
хата салыннганланы юслеринден 
айтханда уа, бу вопрос не халда 
болгъанын ол кеси контролюна 
алгъанды. «Къыш башланнгын-
чы, алагъа мекямла берилирча 
этерге керекди. Сууукъда адамла 
орамда къалгъандыла», - деген-
ди. 

ТИКАЛАНЫ Фатима.

Анда ишлегенле кеслерини 
энчи автомобильлерин бизни 
юйюбюзню къатында салып, 
кече,кюн да тутадыла. Ала асы-
ры кёпден юйню къатына не 
спецтехника, не женгил маши-
на киралмайды.Сабийлери-
бизни да къоркъмай орамгъа 
жибералмайбыз»,-деп жаз-
гъандыла ала. Нальчикни жер-
жерли администрациясында аны 
юсюнден МВД-ны ведомстводан 
тышында охрананы управления-
сыны таматасына эсгертилгенин, 
ол а анда ишлегенле письмода 
сагъынылгъан орамладан маши-
наларын кетергенлерине ышан-
дыргъанын билдиргендиле. Бу-
сагъатда  аланы машиналарына 
энчи  автостоянка къураргъа 
жер участка бёлюуню юсюнден 
тийишли документле хазыр этиле 
турадыла.

Къабарты-Малкъарда физ-
культурагъа бла спортха уллудан-
уллу эс бурула баргъанына элле-
де спорт комплексле ишленир-
лерин тилеп кёп адам жазгъаны 
да шагъатлыкъ этеди.  КъМР-ни 
Спорт,туризм эм курортла мини-
стерствосу билдиргеннге кёре, 
«КъМР-де 2009-2015 жыллада 
физкультураны бла спортну ай-
нытыуну» республикалы целевой 
программасына тийишлиликде 
2012 жылда  республиканы 13 
шахарында бла элинде физкуль-
тура саулукъ сакълау комплексле 
къураргъа белгиленеди. Алагъа 
федеральный бюджетден 100 
миллион сом (КъМР-ни команда-
сына алгъыннгы «Кавказ оюнла-
да» хорлагъаны ючюн берилген 
грантны ахчасыды) эмда 70 
миллион сом да республиканы 
бюджетинден бёлюнюрюкдюле. 
Алайды да, быйыл Терк районну 
Плановское элинде эмда Урван 
районну Нарткъала шахарында 
спорт комплексле эмда келир 
жыл Прохладна районну Къа-
рагъач элинде гитче футбол 
майдан бла спорт комплекс 
ишлерге белгиленеди.

Чегем шахардан Салима Ор-

Республиканы жамауат жа-
шаууна тири къатышхан Ту-
менланы Мурадин КъМР-де 
МВД-ны оноучуларыны эм 
энчи составыны  ишлерине 
ыспас этгенди. Ала адамланы  
тынчлыкъларын сакъларгъа 
битеу кючлерин салгъанларын 
белгилей, былай айтханды:

-Сиз тюз жолну барасыз. 
Полиция КъМР-ни халкъыны 
бир кесегиди. Мындан ары 
ишигизде да бет жарыкълы бо-
луругъузгъа толу ийнанабыз».

Ич ишлени министри  С.В. 
Васильев да ветеранланы бай-
рамлары бла алгъышлагъанды 
эм право низамны сакълаучу 
органлагъа болушханлары, 
алагъа къайгъыргъанлары  
ючюн ыспас этгенди. Ахы-
рында  былай къошханды: 
«Жамауат кюн сайын кёрюп, 
билип турады полиция къаллай 
къыйын болумда ишлегенин, 
республика да мамырлыкъ 
тутхучлу болур ючюн, уллу 
къыйын салгъанын. Ветеран-
ларыбызны насийхат сёзлери 

Намысха, сыйгъа 
да тийишлиле

Жолла 
жангыртыладыла, 

спорт мекямла ишленедиле
Ахыры. Аллы 1-чи бетдеди. танова уа мындагъы физкульту-

ра-саулукъ сакълау комплексде 
бассейн жангыдан къачан ишлеп 
башларыкъды деп сорады. Че-
гем районну администрациясын-
да  бусагъатда анга ремонт этиле 
тургъанын, анда сууну жылыты-
рыкъ газ оборудование, душла 
тохташдырыла башланнганла-
рын билдиргендиле. Бассейнни 
бу айда ишлетип башларгъа 
мурат этиледи.

Нальчикде жашагъанладан 
биреулен республиканы Башчы-
сындан Дагъыстанская орамда 
Горская орамдан башлап Рос-
сийский переулокга дери ара 
канализация салынырына себе-
плик этерин тилегенди. КъМР-ни 
Экономиканы айнытыу эм сатыу-
алыу министерствосу ол объект 
2013 жылгъа жарашдырылгъан 
республикалы инвестиция про-
грамманы проектине къошулгъа-
нын билдиргенди.

Зольск районну Псынадаха 
элинде бла Урван районну Псы-
гансу элинде жашагъанла Арсен 
Каноковха автомобиль жолланы 
тап халгъа келтиртгени ючюн 
ыспас этедиле. Псынадаханы 
къыйыры бла баргъан жолгъа 
тынгылы ремонт этилгени бла 
элни ара орамы бла озгъан 
машиналаны саны азайгъанды, 
ол а жолда къоркъуусузлукъгъа 
себеплик этгенди, артыкъда 
сабийлени ары-бери жюрюген-
лерин женгиллетгенди.

КъМР-ни Жол мюлк жаны бла 
къырал комитетинде билдирген-
лерича, узунлугъу 2,9 километр 
болгъан Псынадаха-Залукодес-
Дженал-Каменномостское  реги-
он автомобиль жолну жангырты-
угъа республикалы бюджетден 
14 660 минг сом бёлюннгенди. 
Узунлугъу 8,6 километр болгъан 
Эски Черек-Жемтала («Кавказ» 
автомобиль жолдан башлап 
Псыгансуну къыйырына дери) 
автомобиль жолгъа ремонт эти-
лип бошала турады. Анга 32 355 
минг сом къоратылгъанды.                                                     

   КъМР-ни Башчысыны 
бла Правительствосуну 

пресс-службасы

Ахыры. Аллы 1-чи бетдеди. бизге  таукеллик бергенлерин 
биз билебиз. Биз да алагъа хар 
заманда къолубуздан келгени-
ча  болушургъа хазырбыз». 

2012 жылда Нальчикде ич 
ишлени эм ич аскерлени ве-
теран организацияларыны 
счётуна 2,5 миллион сом тюш-
генди. Ол ахча энчи составны 
биркюнлюк иш хакъыды. Андан 
ветеранланы эки жюзюне ахча  
болушлукъ этилгенди,  деп 
билдиргенди советни предсе-
датели милицияны отставкада 
полковниги Борис Думанов.

Ол кеси уа 1-чи октябрьде ич 
ишлени органларында къул-
лукъ этгенли 60-жыллыгъын 
белгилегенди. Аны бла байлам-
лы С.В.Васильев, жаш тёлюню 
юйретиуде ветеранны къый-
ынын  багъалап, алгъышлау 
къагъыт бергенди.

Къууанчлы жыйылыуну ахы-
рында ветеранлагъа аталып 
уллу концерт болгъанды эм 
алагъа юбилей майдалла бе-
рилгендиле.                               

 Басмагъа ТЕММОЛАНЫ
 Мухадин хазырлагъанды.

Абаданланы жарсыуларына къарагъандыла
800 200 66 07) ишлеп башлагъан-
лай окъуна ары сёлешип тебиреген 
эдиле. Аланы сорууларына мини-
стерствону информация-аналити-
ка департаментини ишчилери бла 
Май районда халкъны социальный 
жумушларын жалчытыу комплек-
сли араны психологу Татьяна По-
пова тынгылагъандыла. Алай бла 
алагъа жарсыуларыны юсюнден 
алтмыш адам айтхандыла, алагъа 

консультацияла берилгендиле. 
Ары келген бир къауум информа-
циягъа кёре адамланы жашагъан 
жерлерине барлыкъдыла, тинтиуле 
боллукъдула. Былтыр а быллай 
акция бла жюзден аслам граждан 
хайырланнганды.

Мадина ТОКМАКОВА.
 КъМР-ни Урунуу эм 

социальный айнытыу министер-
ствосуну пресс-службасы.

БИЛИРГЕ СЮЙГЕНЛЕНИ КЛУБУ

Кёз къарам

Адам улуну жашауунда ма-
мырлыкъ, баш эркинлик 

деген ышанладан багъалы да, 
магъаналы да бир зат болмаз. 
Ол жанын алып къарагъанда, 
деменгили къыралыбызны, 
айбат республикабызны жа-
шауларына шукур этерчады. 
Бюгюнлюкде  кёп къыралла-
да керексиз къан тёгюлюп, 
шахарла элле кюйюп, оюлуп, 
адамла жанларын сакълар 
ючюн,  юйлерин, мюлклерин 
къоюп узакъ жерлеге  къачып, 
ашар аш, жашар жер тапмай 
къыйналгъанларын биз биле-
биз. Кёп миллетли Ата  журтубуз 
ол тюрлю къыйынлыкълагъа 
тюбемей жашай эсе, аны къы-
рал башчыларыны тюз ниетли 
къуллукъ этгенлерини, заманн-
га оюмлу  багъа бичгенлерини, 
алгъа жютю кёз бла къарай 
билгенлерини, халкъыны эсли-
лигини хайырынданды.

Бусагъатда жангы экономи-
ка реформалагъа  кёче бар-
гъан кезиуде, заманнга башын 
ушатхан,  анга кёре жашау 
этген кёплеге тынч тюйюлдю. 
Реформаны бардырыуда уллу 
кемчиликле жиберилгенлерин 
эсге алсагъ а  - бютюнда. Аны  
ючюндю, битеу алып къарагъ-
анда, бусагъатда  уруннганланы 
асламысыны жашау  къолай-
лары кёл басарча болмагъ-
аны. Ишсизлик кёплени бор-
байларындан  алгъанды. Иш 
хакъны ёлчеми акъыртын ёсе 
эсе да, багъала терк  бийикге 
кётюрюле  барадыла. Аллай 
шартланы эсге алып, уруннган-
ланы  социальный сейирлерин 
къорууларгъа не къадар иги 
терен оюм этилип къаралса, 
жамауат - политика жашау 
аллай бир тутхучлу боллукъду, 
адамла  жашаугъа  ышаныулу 
къарарыкъдыла.

Бюгюнлюкде  коммуналь-
ный реформаны юсюнден 

жюрюген хапарла кеси къый-
ынлары бла жашагъанланы 
бек къоркъутадыла. Ахчалары 
адыргы жашау этерге жетме-
генлеге коммунальный жумуш-
лагъа бусагъатдан эсе да кёп 
ахча тёлерге тюшсе, ала жарлы-
лыкъны жарыны этегине келип 
тохтагъан бла къалмай, энишге 
кетербиз деп къоркъгъанлай 
турадыла. Власть органла, бек 
алгъа уа Президентибиз Вла-
димир Путин уруннган халкъ-

ны онгун ангылап, аны жашау 
къолайын игилендириуню шарт 
мадарларын этерге деген ахшы 
умутлары, не айтсакъ да, кёпле-
ни келир заманнга ышаныулу 
къаратады.

Къырал халкъны битеулю 
къолайлы жашауу бла кючлюдю. 
Биз а кёп миллетли уллу  къыра-
лыбыз не жаны бла да кючлю, 
деменгили болурун бек сюебиз 
эм кюсейбиз. Айхай да, къырал-
ны экономикасын кючлемей, 
аны къорууланыу онгун, халкъны 
жашау  къолайын игилендирирге 
къолдан келлик  тюйюлдю. Аны 
ючюн а кёп тюрлю реформала 
керекдиле. Бусагъатда  къырал 
башчыла ол жанына уллу магъ-
ана берип, битеу регионланы 
экономикаларын айнытыуну, 
алгъа къарап, шарт мадарларын 
этедиле. Ол жаны бла бизни 
республикада да алгъа уллу 
атламла этиледиле. Бек алгъа 
уа туризмни бла эл мюлкню ай-
нытыуну программалары жаша-
уда таукел бардырыладыла. Сёз 
ючюн, бусагъатда республикада  
турист кластер энчи экономика 
зонагъа  айланнганды. Ол а 
республиканы хар не жаны бла 
айнырына жангы онгла ачады.

Халкъны битеулю жашау 
къолайын игилендириуню, 

социальный онгла къурауну 
юсюнден сёз баргъанда, къы-
рал башчыларыбыз арт кезиуде  
жамауат жашауну алгъа атла-
рына, адамланы жюреклерин 
тынчайтыугъа чырмау болуп 
тургъан шартладан, бек алгъа, 
коррупцияны жолун кесиуню 
юсюнден дайым айтханлай тура-
дыла. Алай ол жаны бла кюреш 
алыкъа тийишли  даражада 
тюйюлдю десек жангылмакъ. 
Биринчиден, адамланы бек 
инжилтген затла бардыла. Ала 
жашауда башлары жабылып, 
жашырын этилген тапсыз иш-
ледиле. Улутхачылыкъ, зор бла 
биреуню ырысхысын сыйырыу, 
мюлкюне сугъанакълыкъ этиу, 
наркомания, ичгичилик. Ала ба-
рысы да бирге жыйыла кетедиле 
да, юйюрню ёрге сюелмезча 
апчытадыла.

Ол тюрлю къыйынлыкъланы 
кимге айтып, къалай ангылат-
хын? Властьла да алагъа къажау 
кюреширге деп айтханлай тура-
дыла, «Ышаныулукъ» телефон-
ланы бередиле. Алай тамырлары 
тереннге кетген аманлыкъланы 

къурутуу сёзде айтылгъанлыкъ-
гъа, керти жашауда кёп бола ба-
радыла. «Биреу амалсыз, биреу 
иймансыз» деп, таулула айтыу-
чулай болгъанды иш. Окъургъа 
кирген адамгъа неда саусузгъа 
къарагъан врачха къоратылгъан 
ырысхыгъа саугъамы, нохтаба-
уму огъесе улутхамы дериксе. 
Аланы араларын айырып, чек 
салыргъа базыннган а жокъ. 
Былайда сёз гюл къысымланы, 
конфет коробка дегенча ууакъ 
затланы юслеринден бармайды. 
Кёп минг сомланы юсюнден 
барады. «Жашау сюйген жа-
лынчакъ» дегенлей, окъургъа 
да, ишге кирирге да, саулукъгъа 
бакъдырыргъа да керекди жаны 
саулагъа. Алай бюгюнлюкде 
халкъны айтыууна къарасанг, 
ол ахшылыкълагъа жетишир 
ючюн,  уллу, кёплени къолла-
рындан келмезча къоранчла 
этерге тюшеди. Ара телевиде-
нияда сёлеше, жууаплы къырал 
къуллукъчула къыралда билим 
бериу, саулукъ сакълау хакъсыз-
ды деп къаллай бир айта эселе 
да, бизде ол зат сезилмейди. 
Сёз ючюн, кёп болмай,  Россей 
каналда школлада кереклиге, 
керексизге да ахча жыйыу за-
консузду, окъуу китапла хакъсыз 
бериледиле деп битеу къырал-
гъа эшитилип айтылгъанды. 
Ата-анала айтханнга кёре уа, ол 
законсузлукъ ишле Нальчикде 
тохтатылмагъандыла, тохтаргъа 
да ушамайдыла.

Эндиге дери къыралда халкъ-
ны асламысы бир тенгши жашау 
эте келип, бирле жутлукълары 
хыйла-халмаш бла ырысхыгъа 
батылып, башхала улутха бла 
жау кекирип турса, кеси къый-
ынлары бла жашагъанла тий-
ишлисича иш хакъ алмасала, 
пенсиялары баш кечиндирирге 
жетмесе, жамауат жашауда 
жюрек тынчлыкъны сакълагъан 
тынч болмаз. Аны юсюне да 
уголовный аманлыкъчылыкъ, 
криминал  болум къошулсала да 
жамауатны тынчлыгъы кетеди.

Къалай-алай болса да, халкъ 
бюгюн иги умутлары бла жашау 
этеди, келир заманына ышана-
ды. Бусагъатда  жашаугъа эсли 
къарау, заманнга кесин ушатыу 
а тамбла аны алгъа таукел ат-
ларыны ниет кючюдю, ырысхы, 
мюлк мурдорун тутхучлу этиуню 
ышангылы мадарыды.

ТЕММОЛАНЫ Мухадин.

Юй артында тюбешиу
Дуния криптозоология – адам-

ладан бек къаты бугъуннган жа-
ныуарланы излеу бла кюрешген 
илму – мындан алгъаракъда, кесин 
айнытыргъа уллу онг берлик шартны 
тапханды. Bobywade деген атны 
жюрютген ким эсе да биреу илмуну 
байыкъдыргъанды: You Tube деген 
бериуге сейирлик съёмканы чыгъ-
аргъанды – экранда кёп жылладан 
бери болмагъан шарт айтылгъанды 
Адам сыфат – «алмосту» сураты - 
кёрюннгенди. Ол сурат былай бош 
мутхуз сыфат тюйюл эди. Бек тири, 
къармашыулу жаныуар эди, бетинде 
хар жери да ачыкъ кёрюне эди. Кёп 
жылладан бери болмагъанды аллай 
иш. Американлы экеулен– Роджер 
Паттерсон бла Боб Гимлин – Ка-
лифорнияда бек уллу тиши «алмо-
стуну» таулада айлана тургъанын 
видео бла суратха алгъан эдиле. Ол 
кадрлагъа Гимлинни-Паттерсонну 
тамашалыкъ фильмлери, деп ай-
тылгъанды.

Энди уа анга ушагъан дагъыда 
бир кино чыкъгъанды. Аны юсюнден 
хапар айтхан адам ангылатханыча, 
андагъы кадрла киногъа Пенсильва-
ния штатда Карбондейл шахарчыкъ-
дан узакъ болмай таулада бир энчи 
иели юйню къатында 2009 жылда 
29-чу декабрьде айланнгандыла.

Бу кадрланы Bobywade деген 
адам алгъанды киногъа, деген ха-
пар барды. Ол камераны къолуна 
бир ненча кюнню ичинде тауушла 
эшитилип тургъандан сора  алгъан-
ды. Аллай тауушланы кезиулю кере 
эшитгенлей, оператор агъачны ичи-
не, тауушла чыкъгъан жерге кирген-
ди. Камераны чырагъын жандырып, 

Ахшы умутла 
юзюлмейдиле

Кёргеним, эшитгеним

Зорлукъ кечилмейди
Уруш жыллада эм андан сора 

да, 60-чы жыллагъа дери кезиу-
де, техника жетишмей, эл мюлк-
де бек кёп хайырланылгъан улоу 
ёгюз, ат жегилген арбала эдиле. 
Хар колхоз, совхоз кесини тууар-
ларыны, жылкъыларыны тёлю-
леринден жыл сайын сайлап, 
бек къарыулу эм субай ууаны-
кларын боюнсагъа,  эмилик ат-
ланы уа минерге эмда арбагъа 
жегерге юйретдиргендиле.

Биз, бир къауум таулу юйюр 
болуп, Къазахстанда «Кенгеш» 
колхозну сютлю малларына 
къарай эдик да, мен башда айт-
хан жумушну ауурлугъу бизни 
жашлагъа жетгенди. Бу къыйын 
ишни уа этмей къояргъа неда 
арт болжалгъа салыргъа жара-
магъанды.

Ол кюнлени эсиме тюшюр-
сем, быллай бир шарт къуруда 
кёз аллыма келип сюеледи. Ту-
уарчы къошну таматасы бёкем 
санлы, къаты жюрек, залим 
жаш эди. Кеси да ууаныкланы, 
эмилик атланы юйретирге бек 
сюйгенди.

Колхозну председатели Жу-
макъул бир жол къошха келеди 
да, Солтаннга быллай жумуш 
буюрады:

- Ындырдан мирзеу ташыргъа 
улоу табылмай къалгъанды, 

терк окъуна эки ууанык юйретип 
бер…

Солтан къысыр тууарланы 
ичинден сайлап, эки ариу хайы-
уанны ыстауатха сюрюп келди. 
Терк окъуна боюнларына жип 
къысып, къазыкъгъа такъды. 
Аланы бири дум къара, экинчи-
си уа – къара къашха. Экиси да 
бузоу заманларында къолубузда 
ёсгенле. Биз, сабийле, Солтан 
ууаныкланы, эмиллик атланы 
юйретсе, алайдан кетмеучю 
эдик. Ол кюн да бу эки хайы-
уанны боюнларына боюнса 
салгъанына къарап, аланы ха-
лек жагъын этгенлерин кёрюп 
турдукъ. Дум къара ууанык кёп 
да бармай боюнсагъа кесин 
жарашдырды. Алай Къашха 
уа, башын ары-бери булгъап, 
чочуп, къатына адам къоймай, 
кёп турду. Ол заманда Солтанны 
ачыуу чыгъып, къолунда базыкъ 
къайын таякъ бла аямай тюйдю. 
Жазыкъ хайыуан терлеп, суу-
салам болуп, жерге жатды. Ол 
заманда да тюйгенин къоймады. 
Къалай-алай болса да, Къашха 
мёнгюреген да этип, ёрге турду. 
Ауузундан селегейлери саркъа, 
ёпге солуу этди.

Солтан да, башында къал-
пагъын тешип, мангылайыны 
терлегенлерин сюрте, къыртыш-

тауушла болгъан таба бургъанды эм 
белгисиз жаныуарны сураты ол жер-
ли заман бла 21 сагъат 53 минутда 
камерагъа тюшгенди.

Акъ тюклю бет
Съёмкала барып башлагъанла-

рындан сора 3 секунд озгъанлай, 
экранда адамныкъына ушагъан бет 
кёрюнеди. Гимлинни-Паттерсонну 
фильмлериндеча, саулай тёммеги 
угъай, жаланда бети, тюк басып 
тургъан жухха алай айтыргъа жарай 
эсе. Ол жаныуар объективге бир се-
кунддан азыракъ заманны тюзюнлей 
къарайды да, сора бир жанына суху 
секиреди.

Сёзсюз, ол «алмосту» эди башхача 
анга йети, сасквач неда бигфут деп 
да айтадыла север америкалыла. 
Аллай бети болгъан башха ким бол-
лукъду?

Bobywade айтханыча, бу жаныуар-
ны ёсюмю 2 метрден бийигирек эди. 
Къачып кетерден аз алгъаракъчыкъ-
да уа, ол камерадан жаланда 5 метр 
узакълыкъда эди.

- Мен жолгъа, камерагъа тюлкюню 
тюшюрлюк сунуп, тебиреген эдим,– 
дейди оператор. – Бирда болмаса 
да буугъа тюберик суна эдим. Былай 
болур деб а бирда сакъламагъанма.

Карбондейлде «алмостуну» бет 
сыфаты уа мени бютюнда бек сей-
ирсиндиргенди. Жаныуарланы бу 
тюрлюлерине бу бет арталлыда 
тёрели тюйюлдю. Асламысында 
къаралдым-мор, неда тот, къара 
шинлиле болуучу эдиле, аланы 
кёргенлеге ийнансакъ. Видеогъа бу 
жол алыннган сасквач альбиносха 
ушайды. Чал болгъанына кёре, ол 
уллайгъан жыл санлы эди.

Чынтты сасквач
Bobywade видео бла этген съём-

каланы Sasguatch Watch деген севе-
рамерикалы организацияны скрип-
тозоологлары тинтиу этгендиле. 
Ол кезиуде ачыкъланнган шартла 
эки жыл мындан алгъа 2010 жылда 
Сетьде бериулеге къарагъанланы 
бек сейир этдиргендиле.

Тинтиучюле билдиргенлерича, 
Карбондейлдеги сасквач чынтты 
сасквачды. Башхача айтханда, керти 
жаныуарды, бир хылы-мылы кийим-
лени кийип кёрюннген «алмосту» 
тюйюлдю. Эки жанына созулгъан 
уллу ауузу бар эди. Аны баш эрини 
бек иничге эди. Инбашлары асыры 
ёрге  кётюрюлгенлери ючюн, боюну 
къысха кёрюне эди, ала барысы да 
сасквачны белгилерине келише-
диле. Уллу къара кёзлери да, бек 
иничге буруну да сейирсиндиреди-
ле. Криптозоологла ол тиши «агъач 
адамды» деп, ишексиз айтадыла. 
Прожекторну жарыгъы тутхан жа-

ныуар кесини тирилигин да шарт 
кёргюзтгенди – бир жанына, бек 
терк секирип, кетген эди Sasguatch 
Watch организацияны келечилери 
айтханларына кёре, эволюция 
сасквачлагъа, терк къачып бугъуп 
кетерча, уллу саугъа этгенди – кюч-
лю интеллект, акъыл бергенди. Ала 
уа аны тап хайырлана биледиле. Ол 
себепден аланы тутхан бек къыйын 
ишди.

Къара къарындашмыды?
Аны бла бирге уа, ол заманда 

йетиге ушагъан бир сейирлик жа-
ныуар Адиронд таулада да (Нью-
Йорк штатда) кёрюннген эди. Ол да 
кадргъа эсде болмай тургъанлай 
тюшгенди – оператор тау бетни 
видеогъа бош алай алдыра тургъан 
узакъда кёрюннген адамныкъыча 
ауанагъа эс бурмагъан эди. Аны 
артда, киногъа юйде къарай туруп, 
эслегенди.

АБШ-да «алмостуну» видео бла 
суратха тюшюргендиле

СПЕЦИАЛИСТНИ АНГЫЛАТЫУУ

Ала мында кёпдюле
- Мен Север Америкада озгъан жыл юч кере болгъан эдим, - дейди 

Игорь Бурцев, история илмуланы кандидаты, Гоминологияны халкъла ара-
лы арасыны директору. – Адамла бигфутланы кёрген онла бла штатлада 
тинтиуле бардыргъанма. Коллегаларым аллай жаныуарла бла тюбешиуле 
болгъан жерлени карталарын да жарашдыргъандыла. Ол сейир этдиреди, 
тюбешиуле болгъан жерлени белгилеген точкала бек кёпдюле. Йетиле 
бютюнда кёп АБШ-ны север-восток жанында кёрюннгендиле.

Аппалачи таулары эм къалын агъачлы жерлери болгъан Пенсильвания 
штат да андады. Башда айтылгъан информацияны эсге алып,  Карбон-
дейлде алыннган видеокадрланы юслеринден хапарны кертиге санайма, 
дегенди специалист.

Владимир ЛАГОВСКИЙ.
«Комсомольская правда» газет.

Додуланы Аскер бла 1988 жылда мени 
жазыучу Джазаланы Балыуа танышдыр-

гъанды. «Къобан» атлы къонакъ юй таба кел-
генимде, Балыуа да, ол малкъарлы жаш да 
сюелип тура эдиле. Саламлашдым экиси бла 
да. «Альберт, мени атым Аскерди, тукъумум – 
Додуладан. Сени жырларынга тынгылап, кёп 
кере багъа-сый бергенме. Сен, мен берген 
багъа-сыйгъа къарап тура да болмазса, алай 
болсада, мени санга бир айтырым бар эди. Ма-
дар бар эсе, къол жазмангы бер, Малкъарда 
чыгъарайыкъ китабынгы», – деди.

«Къоянны къачханын кёргенлей шорпасын-
дан тюнгюлген эдим» дегенлей, Аскерни сёз 
урумундан терк окъуна тюнгюлеме. Мен аллай 
сёз бериуледен эригип бошагъанма сора уа. 
«Энди бу не къайгъы излеп келгенди? На-
змуларыма къарап, къыралгъа, системагъа 

Малкъар миллетни 
айырмалы уланы

Къарындашлыкъ-тенглик

«къажау» баргъан тизгинле табып, «керекли» 
жерге тил этерге излей болур!»– деген оюм 
келди башыма.

Тышымдан оюмуму билдирмезге кюреше, 
кесими намыслы таулу кишича кёргюзте, 
юйюмде хазыр аш-сууум да болмагъанлай : 
«Да, аны да кёрюрбюз… Келигиз, юйге жууукъ 
болугъуз. Барайыкъ да бир тийишли ушакъ да 
этербиз», – дедим. «Огъай-огъай, ашыгъыш-
быз» деп айтырла деп турсам, ала уа, капе-
клерине да санамай, бетлерин тургъузуп, мени 
биргеме къошулуп, тебиредиле.

Волгагъа да минип, «тарх-турх» эте, юйге 
келдик. «Келгинчи къонакъ уялсын, келгенден 
сора къонакъбай уялсын» дегенлей, не эте-
рик эди, ол юйдеги къарыууна кёре тепсини 
жасаргъа кюрешди. Аскер иги жукъаргъан 
чачын сылай: «Къол жазманг бусагъатда ха-
зыр тюйюл эсе, къысха заманда хазыр этип, 
манга  тапдырырса!» – деди. Мен да: «Хо-хо 
да, кёрюрбюз…» - дей, ичимден а: «Алай ийма-
нынг болсун, сен чекистге мен  къол жазмамы 
табдырмасам!» – деп, Балыуаны сёзлерин 
къайтара, ашырдым. 

Ма ол кюнден сора арадан жыл чакълы 
озду. Мен Аскер дегенни жокъламадым. 

1989 жыл, быягъы Аскер салып келди. «Алан, 
сен сейир адам кёреме! Адамла бир назму-
ларын газетде, журналда басмалатыр ючюн 
Къарачайдан бизге салып келиучюдюле. 
Сени энчи китабынгы чыгъарайыкъ десек да, 
келмейсе. Мен санга эр кишича сёз береме, 
жаныбыз сау-эсен болса, китабынгы къысха 
заманда чыгъарыргъа! Кел башлайыкъ бу 
ишни!» – деди Аскер. Аны бу жол айтханына, 
бир кесек къулакъ салдым. Бердим къол жаз-
мамы. Эки ай чакълы озду арадан.

Адам итин да эшикде къоймазча, бир къыя-
мат къышхы кечеде, къабакъ эшиклерибиз 

къагъылдыла. «Къайсыса?!» – деп айтханым 
къарлы боранда жутула, барып эшиклени ач-
ханымда, юсю-башы да чыммакъ-акъ болуп, 
Аскер машинасыны къатында сюелип тура эди.  
«Не болгъанды? Тынч-эсенмисе? Къайдан чыкъ-
дынг? Кел юйге», – дедим.  «Огъай-огъай, кире 
турмайым… Китабынгы сигнальный экземпляры 
чыкъгъан эди да, аны бир бере кетейим деп, 
келгенме», – деди. Тогъуз жылны сакълагъан 
биринчи китабымы хапарын эшитгенимде, не 
айтыргъа да билмей, сын ташча болуп, бир ке-
секни жукъ айталмай, къалама. 

- Бу боранда, бузлауукъ жолда къалай да кел-
генсе Нальчикден бери?! Танг да бир атарыкъ 
болур эди… Мен кесим чапханлай да барлыкъ 
эдим, билдирсенг а… – деп, бир-бирин тутмагъ-

ан сёзлени айта, къоймай, Аскерни машинасын 
да арбазгъа жыя, юйге киргиздим.

Артда билгениме кёре, Аскер кесини чыгъа 
тургъан китабын пландан бир жанына сал-

дыртып, мени «Къачхы кечени макъамлары» 
деген назму китабымы чыгъартхан эди. Ол 
заманда, бусагъатдача, ахчанг болса, сюйген 
затынгы чыгъарып баргъан адет жокъ эди. 
Типографияла къыралныкъыла эдиле, цензу-
ра деген кючлю эди. Ма алай бла, уллу затны 
юсюнде, берген сёзюне толу болгъан адамгъа, 
мен  биринчи кере тюбейме. 

Аскер бла мени шуёхлугъубуз алай бла баш-
ланып, ахырында тенгликге кёчдю. Жаш юйдеги 
болуп, мен бир кесек жунчуп тургъан заманда, 
Аскер, Малкъар элледе мени концертлерими 
къурап, сабийни къолундан тутуп айланнганча, 

манга капек-шай этдирип, кёп айланнганды 
биргеме. Андан кёл табып, атламым тири болуп, 
къыза кетгенимде, Къыргъызстанда, Америкада, 
Турцияда да концертле кёргюзте башладым.

1990 жыл, СССР-ни жазыучуларыны Со-
юзуну комиссиясы Къабарты-Мал-

къаргъа келеди. Аланы барын Чегемге элтип, 
Къайсынны элинде алдыртхан эди Аскер мени 
да Жазыучуланы союзуна. Андан сора кёп да 
турмагъанлай, бир олтура келген жерде, Аскер 
манга да билдирмегенлей, профсоюзла жаны 
бла уллу къуллукъда ишлеген бир тиширыугъа 
сёлешип, манга «Къабарты-Малкъар Автоном 
Республиканы культурасыны сыйлы къуллукъ-
чусу» деген атны бердирирге себеплик этеди.

Къысхасы, биринчи китабымы чыгъартхан 
Жазыуучуланы союзуна алдыртхан да – Аскер. 
Андан сора да, хар уллу жыйылыулагъа мени 
чакъыртхан да, майдалла бла саугъалатхан да, 
тюрлю-тюрлю сыйлы атланы бердиртген да ол. 
2007 жыл сау Малкъарны менме деген онглу 
уланларын, къызларын жыйып, 50 - жыллыкъ 
юбилейими этдирген да ол.  Акъыллы, фахмулу 
билимли адам! Адамлыгъы, халаллыгъы башы-
на кёп кере жау болгъан, «Таш бла ургъанланы 
да, аш бла ургъан», адамлагъа кёлкъалды бола 
билмеген, игилик этиуден эрикмеген чынтты 
таулу жаш!  

Халкъла арасында шуёхлукъ жюрюте бил-
ген. Кесини иннетин, манга сау Малкъарны 
иннетича, бетича кёргюзтюп, бир кере сюйген 
Малкъарны он кере сюйдюртюп, Малкъаргъа 
жыр жаздыргъан Аскер. 

ЖАНЫМ КЪУРМАН 
БОЛСУН МАЛКЪАРГЪА!

Мени онгсуз кюнлеримде,
Мен чакъырмагъанлай жетген,
Мен ётерик кечиулеге,
Кёкюрегин кёпюр этген.
Ёз кёзлери бла Малкъарны
Манга жаннетча кёргюзген,
Ёз жюреги бла да аны,
Кеси сюйгенча сюйдюртген.
Башы акъылдан толгъан,
Иннети таза болгъан,
Тутушууда уста эрге,
Керти фахмулу поэтге – 
Додуланы Аскерге
атайма

Жюрегингде пелиуанлыкъ жашагъан,
Ариулугъу сюймекликге ушагъан,
Тау намысы ушап тауда акъ къаргъа...

Жаным къурман болсун Журтум Малкъаргъа!
Мен бетиме салсам къолун анамы,
Беш бармагъын Беш Тау Эли сунама,
Эринлерим сыласала аланы,
Сау Малкъарны уппа этген сунама!

Зар кёз тие кёк суууна, ташына,..
Ариулугъу душман бола башына,
Таш башында амал тапхан жашаргъа,
Жаным къурман болсун таджал Малкъаргъа!
Мен бетиме салсам къолун анамы,
Беш бармагъын Беш Тау Эли сунама,
Эринлерим сыласала аланы,
Сау Малкъарны уппа этген сунама!

Тешдиртмеген тинин зорлукъ садакъа,
Сюргюнде да тилемеген садакъа,
Дерт тутмагъан Аллах берген къадаргъа,
Жаным къурман болсун шыйых Малкъаргъа!
Мен бетиме салсам къолун анамы,
Беш бармагъын Беш Тау Эли сунама,
Эринлерим сыласала аланы,
Сау Малкъарны уппа этген сунама!

Жаным саудан ачхан жаннет эшигим,
Ёлсем, рахат жукълар топуракъ бешигим,
Ата Журтум, Ана Сютюм, Къадарым-
Жаным къурман болсун санга, Малкъарым!
Мен бетиме салсам къолун анамы,
Беш бармагъын Беш Тау Эли сунама,
Эринлерим сыласала аланы,
Сау Малкъарны уппа этген сунама! 

ДОДУЛАНЫ 
АСКЕРГЕ

Сабийлигимден таныйма сени,
Атамы иннет къарындашы, Аскер.
Кел! – деп, къоюнунга алсанг сен мени,
Бийикден терен кёрюне эди жер.

Атам бла сени къоюнларыгъыз
Хаман чыгъара мени бийикге.
Безиген рифма «оюнларыгъыз»,
Сингдиле менде сабий жюрекге.
Ёсе келдим да, шыкъыртсыз келип,
Ушагъыгъызгъа кёп тынгыладым,
Тин жолугъузну къыйынын билип,
Кючюм жетмезин мен ангыладым…

Назмуларынгдан мен кюч алама,
Тин кюч ёнкючге берилмейди манга.
Кючюм уллайса, бек къууанама,
«Ата къарындашым, сау бол!» – деп санга.

ЁЗДЕНЛАНЫ Альберт,
Россей Федерацияны сыйлы артисти, 

Къарачай-Черкес Республиканы Башчысыны 
кенгешчиси.

гъа чёкдю. Бир кесекден ууаны-
кланы башларындан къайиш 
жипден тартханда, ала артыкъ 
бек жагъын этмедиле. Биз ыз-
ларындан, Солтан да алларында 
иги кесек барып, артха – къошха  
къайтдыкъ. Экинчи кюн сюй-
селе, сюймеселе да ууаныкла 
артыкъ бек чочумай, боюнларын 
боюнсагъа жарашдырадыла. 
Анга уа узун илкич тагъылып 
эди. Таулула жангы юйреннген 
ууаныкланы боюнлары бузулма-
сынла деп, алгъа женгил илкич, 
артдаракъда уа аууруракъ тому-
роу тагъып тартдыргъандыла.

Ючюнчю кюн кёрген эдик 
Къашханы аркъа узуну кёбюп, 
жан сюеклери окъуна кёрюнмей 
тура эдиле. Бир аууукъ замандан 
а ирин этип, жарасы ачылды. 
Алайы къара къотур болду. 
Артда аны аркъасына тюк чыкъ-
мады. Бу насыпсыз хайыуанны 
жарасы ачыйды, къыйналады 
деп, кишини къулагъына кир-
меди. Тили болмагъан хайыуан 
кимге тарыгъырыкъ эди.

Мен а ажым этеме, Солтан 
ол кюн хайыуаннга аллай уллу 
къыйынлыкъ сынатханынданмы 
болду да, кёп да бармай, жюреги 
атылып ёлдю. 

ЛУКЪМАН улу М.

 Россейли къырал къуллукъ-
чула тыш къыраллада тепди-
рилмезлик ырысхыла-журтла, 
жерле эм башха аллай затла 
сатып алгъан эселе, аланы 
олтуртургъа ыразыдыла.

Законодательный эм толту-
руучу властьла къырал къул-
лукъчуланы тыш къыраллада 
тепдирилмезлик ырысхылары 
эм банклада счётлары игими-
ди, аманмыды деп даулаша 
тургъанда, къыралны халкъы 
кесини оюмун айтханды. Халкъ-
ны оюмун тинтиу бла кюрешген 
Битеуроссей ара бардыргъан 
соруулагъа берилген жууа-
плагъа кёре, россейлилени юч-
ден экиси чакълы бири, къул-
лукъчулагъа тыш къыраллада 
къаллай  ырысхы тутаргъа да 

эркинлик бериуню тохтатыргъа 
керекди, дегенди.

Ачыкъ болгъаныча, къырал 
къуллукъчулагъа чек салыуну 
бир бёлек тюрлюсю барды зако-
нопроектде. Бир-бирле Россей-
ден тышында россейлилени не 
тюрлю тепдирилмезлик ырыс-
хылары эм банклада счётлары 
болмазгъа керекди деп бек 
къаты айтадыла, башхала уа – 
артыкъ бек къысмазгъа керекди 
дейдиле. Къаты болгъанла со-
рулгъанланы 61 процентин тута-
дыла. 28 проценти  уа чиновни-
клеге тыш къыраллада активле 
тутмагъыз дегенни магъанасы 
боллукъ тюйюлдю, андан эсе, 
тыш къыраллада ырысхыланы 
къоратылгъанларына къаты кон-
троль этерге керекди, дегендиле.

Сорулгъанланы 62 процен-
ти уа, законнга  бузукълукъ 
этгенлени бек къаты жууапха 
тартыгъыз, дейдиле, тазирле, 
ишден къыстаула бла чекленип 
къалмай, тутмакъгъа олтурур-
гъа керекди, дейдиле. 

Къыралда жашагъанланы 60 
проценти уа бизнес бла кюреш-
ген депутатлагъа къажау  баш-
ланнган кампания жанлыдыла. 
Ала Гудковну депутат мандатын 
сыйыргъанларына тюз этил-
генди дейдиле эм Къырал 
Думадагъы юйюрлеге къажау 
кюрешни къаты бардырыргъа 
чакъырадыла. Чиновниклеге 
ачыуланнган бла тохтамай, 
россейлиле бюрократизмге та-
якъ тийдирирге да угъай дерик 
тюйюлдюле.

Соруу

Къуллукъчу Къырымда фатар сатып алды эсе, 
тутмакъгъа олтурургъамы керекди?



Номерге графикге кёре
 19.00 сагъатда къол салынады.  

20.00 сагъатда къол салыннганды 

Баш редакторну орунбасары
КЪОНАКЪЛАНЫ ХАСАН

«Аперим! Тюз этгендиле!»-
дегендиле You Tubе видеогъа  
къарагъан адамла. Анда ай-
тылгъаныча: «Дальнобойщикле 
ахчаны сыйырыргъа кюрешген 
рэкетирлени  кеслери тюйген-
диле». Бу информацияны 250 
000 адам кёргенди. Быллай иш 
Киров областьда автотрассада, 
Омутнинск шахарны къатында, 
болгъанды. Дальнобойщик, 
автомобилини чархын алышын-
дырыр ючюн, тохтагъан эди. 
Аны къатына, «девятка» келип, 
жанында сын къатады. Андан 
юслеринде спорт костюмлары 
болгъан 3 жаш чыкъгъанды да, 
90-чы жылладагъыча, водитель-
ден, ахча беририн излейдиле.

Светлана Михайловна Морозо-
ва Элбрус районда сабийлеге би-
лим бериуге уллу къыйын салгъан 
адамладан бириди. Кёп жылла 
мындан алда, жаш тиширыучукъ 
Тырныауузну тёртюнчю школунда 
пионервожатая болуп урунуу жо-
лун башлагъан эди.

Къыралыбызны байрагъы бет-
ли къызыл галстукла жюрютген  
къызчыкъланы, жашчыкъла-
ны тизгинликлерине къарайды, 
жолда кеслерин тап жюрютюр-
ге, абаданлагъа хурмет этерге, 
устазланы айтханларын этип, 
иги окъургъа юйретеди. Устазла 
жетишмеген кезиуде уа, гитче 
класслада дерсле да береди. Иш 
кёллю къызны школну тамата-
лары эслемей къоймагъандыла. 
Бираздан аны гитче класслагъа 
устаз этедиле. Баям, ол заманда, 
огъесе пионерважатая болгъан 
кезиудеми, сабийле бла ишлей, 
аны жюрегинде алагъа бир уллу 
сюймеклик туугъан эди. Андан 
сора  жашауун ол ала бла бай-
лайды.

Школда къауум жыл ишлеген-
ден сора Тырныауузну 8-чи сабий 
садына кёчеди. Анда методист 
болуп тургъанды. Андан сора уа 
5-чи сабий садха заведующий 
этип кёчюредиле. Жылла да бир 
бирлерин къууа  озадыла, Светла-
на Михайловнаны уа жюрегинде 

къызчыкълагъа, жашчыкълагъа 
сюймеклиги ёсе барады. Ол аланы 
сейирлик дунияларын ачыкълай-
ды, амандан игини айыра билирге 
юйретеди. Гитче заманларындан 
жюреклерине халаллыкъ салады.

Къолунда ишлеген жаш специ-
алистлени да бир заманда унут-
магъанды. Алагъа  да дайым 
кёз-къулакъ болгъанлай тургъан-
ды. Ишлеринде  болушханды, са-
бийлени сюерге юйретгенди. Уллу 
къурау хунери болгъан Светлана  
Михайловнаны сёзюне абадан 
коллегалары да тынгылагъандыла.

Кёп жылланы билим бериу-
де ахшы уруннганы ючюн анга 
«СССР-ни билим бериуню отлич-
ниги» деген сыйлы белги берил-
генди. Россейни халкъларыны 
араларында шуёхлукъну кючлерге 
салгъан къыйыны ючюн да Россей  
миллетлени Ассамблеясыны мах-
тау къагъыты бла саугъаланнган-
ды. Аладан сора кёп тюрлю саугъ-
алагъа тийишли болгъанды. Алай  
кеси уа аладан да бек юйретген, 
окъутхан, сабийлерини аталары-
ны, аналарыны, коллегаларыны 
хурметлерин, сыйларын бийикге 
салады.

Бюгюнлюкле Светлана Михай-
ловна ишни къойгъанды, пенсия-
дады. Алай болгъанлыкъгъа кол-
легалары бла дайым байламлыкъ 
жюрютгенлей турады, ишлерини 
юсюнден сорады, къонакъгъа  
чакъырады.

Хурметли Светлана Михайлов-
наны Юйретиучюню кюню бла 
алгъышлайбыз. Сюебиз, хуртме-
лейбиз хар заманда да эсибиз-
деди. Къыйынын унутмагъанбыз. 
Саулукъ-эсенлик тежейбиз. Мын-
дан арысында да кёп жылланы 
аллыбызда барсын.

ХУТУЙЛАНЫ З.Х.
Тырныауузну 1-чи номерли ли-

цейини директоруну 
орунбасары.

2012 жылда 27-чи августда Наль-
чик гарнизонну аскер сюдю А.К. 
Мальбаховну председательлик 
этиую, секретары К.А. Штымова-
ны эм 316-чы аскер прокуратура-
ны прокуроруну болушлукъчусу 
юстицияны майору Г.А. Цомаевни 
къатышыулары бла 86619-чу аскер 
бёлюмде къуллукъ этген Р.А. Зо-
симовну уголовный ишине ачыкъ 
жыйылыуда къарагъанды.

Зосимов Руслан Александрович 
1977 жылда 30-чу январьда Герма-
нияда Мееран шахарда туугъанды. 
Эндиге дери анга сюд этилме-
генди, аны бийик профессионал 
билими барды, юйюрлюдю, эки 
сабийи барды (2001 эм 2008 жыл-
да туугъан). Ол 1995 жылда август-
дан бери контракт бла къуллукъ 
этгенди, ол санда 1999 жылда март 
айдан бери уа офицерни къуллугъ-
ун толтургъанды.

Ол РФ-ни Уголовный кодексини 
159-чу статьясыны 3-чю кесеги-
не тийишлиликде терсленеди. 

Сюебиз, хурметлейбиз, 
дайым эсибиздеди

Автотрассада Рэкетирлени кеслери тюйгендиле

Саулукъ

Жутлугъу - башына жау

Саулукълу ауузланыуну шёндюгю жорукъла-
рын дау бла этдирирге кюрешген жорукъладан 
айырыргъа бизге  белгили диетолог Людмила 
Денисенко болушады.

Жемиш, кёгет суу бек хайырлыды, аны 
дайым да ичерге жарайды

Угъай! Пакетлеге къуюлгъан суулагъа бал тузну эм 
консервантланы кёп къошадыла. Жангы сыгъыл-
гъанлада уа жемиш кислотала кёпдюле, клетчатка 
жемишлени кеслериндегиден эсе, азды. Ол себепден 
а жемишлени ашаргъа кеслерин сайларгъа керекди – 
алада бизни токъ этген волокно асламды.

Суусун диетала аш орунну гитче этерге 
болушадыла

Угъай! Аш орун – мышцаладан къуралгъан машокду. 
Ашагъан заманыбызда ол керилген-созулгъан этеди, 
артда уа ол, жыйырылып, тёрели ёлчемине къайтады. 
Аны гитче этер ючюн, жаланда хирургия амал хай-
ырланылады. Диетаны тутхан заманыгъызда аз аш 
ашаргъа эм аз суу ичерге юйренип къаласыз.

Бир-бир продуктла (ананас, грейпфрут, 
сельдерей, хобустадан жарашдырылгъан 
шорпа, хантус) жауну кюйдюрюрге бол-
лукъдула

Угъай! Жауну кюйдюрген продуктла жокъдула. 
Аланы бир-бирлери (ала да кофеин бла бирге) ашны 
эриуюн терклендиредиле, алай бир белгили кезиучю-
кледе, ол себепден а ол продуктла адамны ауурлугъун 
азайтмайдыла.

Ундан этилген эм татлы ашарыкъла адам-
ны семиртедиле

Кёп тинтиуле кёргюзтгенлерича, ундан этилген эм 
татлы ашарыкъла адамны семиртедиле ашарыкъда 
жау бек аз эсе, адам не кёп мирзеу эм татлы затны 
ашаса да семирмейди. Углеводла семизликни чыгъ-
армайдыла. Алай былайда сёз тортланы неда пирож-
ныйлени юслеринден бармайды алада жау кёпдю.

Жашил чай арыкъ этеди
Угъай, алай тюйюлдю. Аллай чайда (чагъырда, 

жемишледе эм кёгетледеча) полифенолла – арте-
риялагъа хаталы холестиринни кетерген веществола 
кёпдюле.

Битим жау ауурлугъун кёбейтмейди
Битим жаулада жау 97-98 процент болады. Ала 

семизликни бек къошхан продукталадыла. Болсада 
битим жаула, эт жаулача, тюйюлдюле – атероскле-
розну айнытмайдыла.

Къаллай чабакъ да арыкъ
 болургъа болушады
Керти иш алай тюйюлдю. Чабакъда жау тонгуз эт-

дегинден аз тюйюлдю. Сёз ючюн, скумбрияны неда 
лососьну 100 граммында 12 грамм жау барды, тууар 
этни 100 граммында 3 граммды. Алай жаулары кёп 
чабакълада (сёмга, макрель, сардина, селёдка эм 
анчоус) омега-3 жау кислота кёпдю.

Алма уксус арыкъ этеди
Бу уксус хайырланылса, адамны чархында жаула 

аз боладыла, деп илмуда шагъатлыкъ жокъду. Алай 
былай а белгилиди – суугъа уксус къошулуп ичилсе, 
аш орун-чеги трактны эски ауруулары къозгъаладыла. 
Сохуранлары кёбюрек болгъан адамлагъа аллай рас-
творну ичерге жарамайды, бютюн да бег а эрттенликде 
ач къарангылай.

Акъ ётмекде калорияла, къышхыр къо-
шулуп этилген ётмекдегиледен эсе, аздыла

100 грамм батонда калорияла, къышхырдан этилген 
ётмекде болгъан тенгли бирдиле. Алай къышхырдан 
этилген ётмекде клетчатка эм магний кёпдюле, ала 
ашарыкъланы эриулерин терклендиредиле.

Къызыл эт саулукъгъа хата келтиреди эм 
ауурлукъну азайыууна чырмау этеди

Къызыл этде байыкъланнган жау эм холестерин 
кёбюрекди. Саулукъгъа керекли веществола (белок, 
темир  эм цинк да) алайдыла. Семизлиги кёрюнмеген 
эт аз ашалса, ауурлукъну азайтыу программаны бир ке-
сеги боллукъду. Андан ашарыкъ эте туруп, аны юсюнде 
кёрюнюп тургъан семизин кетерирге керекди ансы.

Ашаргъа сюйгенинги тыяр ючюн, бир 
алма неда апельсин ашаргъа керексе

Терс оюмду. Ачыкъланнганыча, алмала эм башха 
жемишле ашаргъа сюйгенинги кетермейдиле, ашха 
бютюнда бек ачадыла ансы.

Жемишлени эм татлы затланы, десертни-
ча, ашайдыла

Жемиш десерт толу аш орундан кетмей кёпге дери 
къаллыкъды. Аллай кезиуде аны хайыры тас болады 
эм ашны эриу процесси акъырынланады. Толу аш 
оруннга къошулгъан кёгетле асламысында къарынны 
аурутадыла, кёпчютедиле, газны артыгъы бла къу-
райдыла. Жемишлени ауузланыуланы араларында 
ашасагъыз, хайырлыды. Татлы ашарыкъланы да алай 
хайырлансагъыз, тапды.

«Комсомольская правда» газет.

Ашарыкъланы юслеринден 
биз ийнаннган таурухла

Черек районну Тёбен Жем-
тала элинде жашагъан Бёзю-
ланы Элдар бу кюнледе бар-
дырылгъан «Кавказ оюнлада» 
таякълагъа сюелип жюрюген-
лени араларында эришгенди 
эмда экинчи жерге чыкъ-
гъанды. Биринчини ингушлу 
Ингисхан Оздоев алгъанды. 
Ючюнчю жер а Чечен Респу-
бликаны келечисине жетген-
ди. «Ингушлу мени жаланда 
онбеш сантиметрге озгъанды, 
- дегенди Элдар. Ол керти 
окъуна  бек терк  чапханды. 
Кеси айтханнга кёре, спортну 
бу тюрлюсю бла ол гитчели-
гинден бери кюрешеди. Мен 
а жаланда жарым жыл». 

ХОЛАЛАНЫ Марзият.
СУРАТДА: Бёзюланы Элдар.

ЭРИШИУЛЕ

Экинчи жерге къууаннганды
Акция

Къалай бла десегиз, 2011 жылда 
апрельден башлап 2011 жылда ян-
варьгъа дери кезиуюнде сауутланы 
эм техниканы сакълауну эм алагъа 
ремонт этиуню 7045-чи базасыны 
таматасы болгъанды. Бу база уа 
Къабарты-Малкъар Республиканы 
Прохладна районунда Учебный по-
сёлкада орналгъанды.

Зосимовну къуллугъуну юсюнден 
айтханда уа, ол РФ-ни Сауутланн-
ган Кючлеринде къурау-оноу этиу 
эм административ-мюлк ишлеге 
жууаплы болгъанды. Аны анга 
огъаргъы командование базада 
ишлегенлени кёллендирирге деп 
берген ахчаны кесини буйругъу 
бла алагъа саугъагъа юлеширге 
эркинлиги болгъанды. Ол а адам-
лагъа бериллик ахчадан кесине 
иги басымлы «юлюш» чыгъарып 
тургъанды.

2011 жылда апрельде Р.А. Зоси-
мов «Россейни Къоруулау мини-
стерствосуну Къабарты-Малкъар 
эм Къарачай-Черкес Республика-

КъМР-ни Асламлы информация органла жаны бла къырал комитети, «Къабарты-Малкъар» ВТК» къы-
рал казна учреждение радиода малкъар тилде бериулени бардыргъан ЭТЧЕЛАНЫ Шарабудинни жашы 
Музафаргъа эгечи КУЖОНЛАНЫ Аминат, ЭТЧЕЛАНЫ Шарабудинни къызы замансыз ёлгенине, бушуу 
этип, къайгъы сёз бередиле.

-Сабийни интернет дуниядан 
жашаугъа къайтарыр ючюн, не 
зат этерге керекди?

-Биринчиден, ата-анала кеслери 
да компьютерни тынгылы  хайыр-
ланыргъа юйренирге  борчлуду-
ла. Алай болса, ала балаларыны 
не затха  сейирлери болгъанын 
иги билликдиле.  «Компьютерни 
къатына барма!»- деп къычырып 
турсагъыз, сиз жаланда кесигиз-
ни эриши кёргюзтюрюксюз, алай 
айтханыгъыз а этиллик тюйюлдю. 
Сабий компьютерде билим из-
лей эсе уа? Оюнла угъай, билим. 
Кёпле  интернетни хайырындан 
репетиторлагъа жюрюмей, ЕГЭ-ге 
бек тынгылы хазырланадыла, тыш 
къыраллы тиллеге юйренедиле, не 
жаны бла да билимлерин ёсдюре-
диле. Алай сабий компьютерден 
сора бир затны да билирге, кёрюрге 
унамай тохтаса – ма ол заманда 
психотерапевтге барыргъа керекди. 
«Интернет –зависимость» деген 

СПЕЦИАЛИСТ БЛА УШАКЪ

Интернет: хатасымы 
огъесе хайырымы озады?

термин кеси кёргюзтюп турады: бу 
ауруу наркомания бла ичгичиликге 
ушайды.

-«Саусузгъа» не зат болушургъа 
боллукъду?

-Эм алгъа сабийни окъуугъа сейи-
рин ёсдюрюр ючюн, амалла излерге 
керекди. Ингир сайын ата-анала 
школчулагъа дерслерин хазыр-
ларгъа болушсала, дневникде не 
белгиле алгъанларына къарасала, 
бек аламат боллукъду. «Мен аш-суу, 
кийим бла жалчытсам, къалгъаны 
мени ишим тюйюлдю, школда устаз-
ла окъутадыла, мен аланы жумуш-
ларына нек къатышама?»-деген 
оюм терсди. Ата-анала сабийлерини 
юслеринден хар затны билирге 
керекдиле. Бир бирни игирек ангы-
лаугъа атламла: барыгъыз да  бирге 
жыйылып, хант столгъа олтуругъуз. 
Солуу кюнледе табийгъатда бирге 
болугъуз. Аллай кезиуле юйюрню 
бирикдирген этедиле, сабийни 
компьютерни тузагъындан къутха-

радыла. Чатлада, форумлада, со-
циальный сетьледе кёп заманларын 
оздургъанла жашауда кеслерине 
женгёрле тапмагъан, шуёхлукъ жю-
рюталмагъан адамладыла. 

Бусагъатда интернетни эки милли-
ард адам хайырланады. Он жылдан 
бу тарих эки-юч кере кёбейирикди, 
компьютерле уа учузуракъ боллукъ-
дула. Интернетден къачар амал 
жокъду, сора не зат этерге керекди? 
Андан  хайыр алыргъа.

- Сизни акъылыгъызгъа  кёре, 
китапла интернетни хатасындан 
жокъ боллукъмудула?

-Угъай. Кино, телевидение айнып 
башлагъанда, кёпле театр ёллюкдю 
дей эдиле. Кёргенигизча, театр а бю-
гюн да  жашап турады. Хау, китапны 
электрон версиясы барды. Алай  
мониторда окъугъан назмула кёлюн-
ге жетмейдиле, къолунга китапны  
алып, аны бетлерин тынч-тынч ача, 
окъусанг а, ол уллу зауукълукъду.

- Жарсыугъа, интернетни бла 
уста хайырланнганланы  араларын-
да бек осал адамла да бардыла. 
Аланы сайтларына кирген акъыл-
балыкъ болмагъан сабийле артда 
кеслерин ёлтюредиле.

-Башында айтханымча, аллай 
къыйынлыкъдан кенгде къалыр 

ючюн, ата-анала сабийлери ин-
тернетде не излегенлерин билирге 
керекдиле.

-Компьютер кёзлеге хаталы-
мыды?

-Телевизоргъа къарагъан бла 
компьютерни хайырланыу бир ки-
бик ауурлукъдула кёзлеге. Сёзсюз, 
жууукъ заманда бизде  киберспорт 
айнырыкъды Юг Кореяда кибер-
спорт бек терк жайылгъанды, бу 
къыралда криминал башха къы-
ралладан эсе азды.

- Сабийлени психикалары къа-
рыусузду. Миллетчиле уа интер-
нетде халкъланы араларында 
шуёхлукъну  оядыла, бир бирни 
кёрюп болмауну марда этерге 
кюрешедиле.

- Ол алайды, жаланда 2009 жыл-
да беш адам аллай ишлери ючюн 
жууапха тартылгъандыла. Сабий 
кеси аллай сайтлада абызырап 
къалыргъа боллукъду, анга устаз-
ла, ата-анала болушмасала. Игини 
амандан айыра билген къыйын 
илмуду. Ол илмуну чегине жетиуде 
юйде да, школда да акъылбалыкъ 
болмагъанланы къатларында аба-
данла болсала игиди.

БАЙСЫЛАНЫ Марзият.

 Шёндю жангы технологияланы заманыды. Интернет абадан-
ланы, сабийлени да жашауларында магъаналы  жерни алады. 
Алай кёп ата-ана балаларына жангыз интернетден сора не 
окъуу, не театр, не китапла керек болмай къалгъандыла деп 
жарсыйдыла. Аны юсюнденди Сабийлени саулукъларыны ара-
сыны таматасы, врач – психотерапевт Мадина Шогенова бла 
ушакъ да.

лада, финансла бла жалчытыучу 
бёлюмю» федеральный казна 
учреждениясыны, башда айтыл-
гъаныча, къолунда ишлеген адам-
ланы ырысхы бла кёллендирирге 
бёлюннген ахчадан хыйла, алдау 
бла алгъанды эм къуллугъун кесине 
файда тюшюрюрге хайырланнган-
ды. Аны ючюн ол кесини буйругъу 
бла базаны ишчилерине – Ю.С. 
Адамовха, В.Н. Пурисге, К.И. Пу-
рисге – саугъагъа 20000-шер сом 
берирге деп оноу этгенди. Алай 
аланы хар бири алгъан ахчалары-
ны тюз жарымын 10000-шер минг 
сомну - анга къайтарыргъа керек 
болгъандыла. Алай да этгендиле.

2011 жылда май айны ахырында 
Р.А. Зосимов эндиге дери этген 
аманлыкъ ишлерин къайтарып, 
В.Н. Пурисге, А.И. Сорокиннге, С.И. 
Тимощукга, В.В. Шмиттге, В.А. Бог-
дановха эм В.Я. Богерге саугъагъа 
ахча берирге деген буйрукъгъа 
къол салгъанды. Алай бла С.И. 
Тимощукга бла В.Я. Богерге 15000-

шер сом, къалгъан тёртюсюне 
уа 20000-шер сом берилгенди. 
Ала уа ол ахчаларыны теппе-тенг 
этип, эки юлюшден бирин Р.А. 
Зосимовха къайтаргъандыла. Ол 
къолунда ишлегенлеге уа кесине 
алгъан ахчаны базаны керекле-
рине къоратыллыкъды деп, алдап 
тургъанды.

Сюдде ол этген хыйлалыкъла-
рын, аманлыкъ ишлерин боюнуна 
толусунлай алгъанды. Алай бла 
сюд быллай оноу чыгъаргъанды: 
Руслан Александрович Зосимов-
ну этген хыйлалыкъларын эсге 
алыргъа эм анга РФ-ни Уголовный 
кодексини 159-чу статьясыны 3-чю 
кесегине тийишлиликде 20000 сом 
тазир салыргъа. Аны бла бирге уа 
«Сбербанк России» ОАО-да аны 
счётунда болгъан ахчасы артха 
алынмазгъа, къолуна берилмезча 
этерге.

Басмагъа ТЕММОЛАНЫ 
Мухадин хазырлагъанды.

Фураны водители уа рация бла 
(ол хар дальнобойщикде барды) 
жолдашларына сёлешеди, ала-
дан болушлукъ излей. Кёп да 
турмай, алайгъа машиналары 
бла 3 дальнобойщик келгенди. 
Аладан бириндеги видеореги-
страторну кадрларында «жолоучу 
къарындашла» кеслерини маши-
наларындан чыкъгъан кезиулери 
кёрюнеди. Дальнобойщикле, 
«гангстерлени» сопакълап баш-
лайдыла, аладан экиси, агъачха 
къачып, къутуладыла, ючюнчю-
лери уа, тюйюлгенден ырмах 
болуп, къырдыкда  жата эди. 
Ахырында уа зулмучулуланы ма-
шиналарын, аудуруп, жол жанына 
атадыла.

Кадрла видео Сетьге чыгъа-
рылгъанда, аманлыкъчыла ким 
болгъанлары терк окъуна тохташ-
дырылгъанды. Банданы башчысы 
Омутнинск шахарда жашагъан 
Алексей Вороновду, аны экинчи 
атына Лёха Шпана дей эдиле. Ол 
бир жерде да ишлемеген, шахар-
чыланы кёп къалмай жарымына 
ёнкючлери болгъан адамды. Ол 
бирси эки нёгери кимле болгъан-
ларын да айтханды.

Сюдню оноуу бла аланы юсле-
ринден, шахардан бир жары да 
кетмезге, деген оноу этилгенди 
(сёз ючюн, Лёха, хыйлалыкъла 
этгени ючюн жууапха 4 кере 
тартылгъанды). Алай уголовный 
иш жаланда Лёхагъа угъай, реги-

страторда кёрюннген саулай иш 
ачылгъанды. Полицияда оюм эт-
генлерича, дальбойщиклени да 
тийишлисича жууапха тартыргъа 
керекди. Юридический жаны бла 
алып къарагъанда, ала адамла-
ны тюйгендиле, башха адамны 
ырысхысына заран тюшюрген-
диле. Баям, дальнобойщикле 
видеону Интернетге салгъанла-
рына сокъураннган да болурла.

- Шёндю тинтиуле барды-
рыла турадыла, - дейди Омут-
нинск шахарда ОВД-ни таматасы 
Александр Годоржа. Терслеуле 
алыкъа бир кишиге да айтыл-
магъандыла.

Интернет. 

АСКЕР ПРОКУРАТУРА

Урвань элде кеп сабийли юйюр-
лени эм къолайсыз жашагъанлагъа 
болушлукъгъа деп жандауурлукъ 
марафон бардырылгъанды. Быллай 
иш элде жыл сайын сабийле школ-
гъа барып тебиргенлей этилиучюдю.

Жетинчи кере ётдюрюлген жу-
мушну баш борчу «Бир бирибизге 
болушайыкъ» деп алай болгъанды.  
Аны къурагъанланы айтханларына 
кёре, жандауурлукъ этиу, бу элде  иги 
тёреди. Къолайсызгъа болушлукъ 
бер деп бир адамны да аллына ба-
рылмагъанды. Магъаналы ишге ким 
къаллай бир къошумчулукъ этерге 
сюйген эсе да аллай бир этгенди. 

Марафон бардырылгъанда «Ну-
рет» культура араны келечилери 
эм республикада белгили артистле 
Фатима Кулова, Эмма Мастафова, 
Залина Тхазеплова концерт програм-

ма  кёргюзтгендиле. Тиширыула эл 
клубну аллында мекямда локъумла 
биширгендиле, тюрлю-тюрлю аша-
рыкъла бла келгенлени сыйлагъан-
дыла. Артыкъда бек ол кюн сабийле 
уллу зауукълукъ алгъандыла.

Жер-жерли администрацияны 
башчысы Вячеслав Карданов бизге 
билдиргеннге кёре, быйыл 104 минг 
сом жыйылгъанды. Ол ахчагъа къо-
лайсыз эм кёп сабийли юйюрледе 
кюз артында эм къышда школгъа 
баргъанда киерча быстырла алы-
нырыкъдыла.

Кимге къаллай бир болушлукъ 
этиллигин къурау комитетни келе-
чилери белгилерикдиле. Ары эл 
советни депутатлары, жер-жерли 
администрацияны эм билим берген 
учрежденияны  келечилери кирлик-
диле.

Къолайсызлагъа - 
жандауурлукъ марафон


